
Ди къэралым иджыбла-
гъэ щагъэлъэпIащ Уна-
гъуэм, лъагъуныгъэм, зэ-
хуэпэжыныгъэм я махуэр. 
Ар унафэ щхьэхуэкIэ игъэ-
ув ауэ щытащ Урысей Феде-
рацэм и Президент Путин 
Владимир. Жылагъуэм 
мы хьэнэшхуэ щызиIэ а ма-
хуэшхуэм теухуа лэжьыгъэ 
щхьэпэхэр щекIуэкIащ ди 
республикэми. Абы ехьэ лIа 
махуипщI лэжьыгъэ къы-
щызэрагъэпэщащ зи къа-
лэнхэр унагъуэм, бзылъху-
гъэм, сабийм епха къэрал, 
жылагъуэ IэнатIэхэм. 

РЕСПУБЛИКЭМ и къала-
щхьэ Налшыки щекIуэкIащ 
унагъуэм и махуэшхуэр ща-
гъэлъэпIа зэхуэсхэр. Къалэ 
администрацэм и унэм къы-
щызэрагъэпэща гуфIэгъуэ 
пшыхьым ирагъэблэгъащ 
насыпкIэ Тхьэр зыхуэупса, 
зэгурыIуэрэ зэдэIуэжрэ, хаб-
зэрэ нэмысрэ щызекIуэ, зи 
жьэгу пащхьэм хуабагъэ 
дэлъ унагъуэ дахэхэм я нэ-
хъыжьыфIхэр. ПщIэшхуэрэ 
нэмысрэ яку илъу илъэс 
 25-рэ нэхърэ мынэхъ мащIэ 
хъуауэ зэдэпсэу, быныфI-
хэри къызыщIэхъуа апхуэдэ 
зэщхьэгъусэхэр 20 хъурт. 
Абыхэм гуапэу зыхуагъэзащ 
щIыпIэ администрацэм и Iэ-
тащхьэ Ахъуэхъу Таймураз. 

- Ди къэралым гулъы-
тэшхуэ щыхуащI унагъуэхэм 
яIэ псэукIэр егъэфIэкIуэным. 
Абы и щыхьэтщ бын зыпI 
уна гъуэхэм, сабийхэм зэры-
зыщIагъакъуэ Iэмал куэдыр, 

- жиIащ Ахъуэхъум. - Нобэ ди 
гуапэу дынывохъуэхъу Уна-
гъуэм, лъагъуныгъэм, зэхуэ-
пэжыныгъэм я махуэмкIэ. 
Уна гъуэращ къэралым и 
тегъэ щIапIэр, ар зэрызэхэт 
Iы хьэр. Фэ фхуэдэ унагъуэ 
да хэхэр щапхъэ яхуохъу зэщ-
хьэгъусэ хъуагъащIэхэм. Фи 
зэхуаку дэлъ гуапагъэм хэ-
мыщIу, гъащIэм щынэ-
хъыщ хьэ пэжыгъэмрэ цIы-
хугъэ лъагэмрэ вбгъэдэлъу, 
ахэр зи гъуазэ щIэблэ къыф-
щIэ хъуэу Тхьэм иджыри 
илъэс куэдкIэ фызэдигъэп-
сэу. 

Къалэ унафэщIым и пса-
лъэм пищэу, зэхуэсым къра-
гъэблэгъахэм гуапэу зыхуа-
гъэзащ щIыпIэ администа-
цэм и Iэтащхьэм и къуэдзэ 
Атмурзаевэ Земфирэ, адми-
нистрацэм и ЗАГС къудамэм 
и унафэщI Шэру Валентинэ, 

«КъБР-м и бзылъхугъэхэм я 
зэгухьэныгъэм» и пашэ 
 Къаскъул Iэулият, «Налшык 
и бзылъхугъэхэм я зэгухьэ-
ныгъэм» и унафэщI Дыджэш 
Лидэ сымэ. 

- Насыпыр Iыхьэ куэд 
 мэхъу, арщхьэкIэ и мыхьэ нэ-
кIэ псоми йолъэгэкI унагъуэ 
на сыпыр. Апхуэдэ фIыгъуэ-
кIэ Тхьэшхуэр зыхуэупсахэм 
ящыщ унагъуэхэм фэри, ди 
щIыналъэм и адрей унагъуэ 
дахэхэми ди гуапэу дохъуэ-
хъу махуэшхуэмкIэ, - къыха-
гъэщащ абыхэм я псалъэм. 
- Фызинэхъыжь жьэгур уар-
дэунэу, фи Iэнэгум беры-
чэтыр щытепщэу, хьэщIэ 
етIысэхыпIэрэ унапIэ махуэу, 
фызэкъуэту, гъащIэм гу 
щыфхуэрэ абы и IэфIыгъэ 
псори зыхэфщIэу, фи бы-
ным, абыхэм къащIэхъуэ фи 
щIэблэм я насыпым, ехъу-
лIэныгъэхэм фригушхуэу 
куэдрэ Тхьэм фигъэпсэу! 

Зэхуэсым кърагъэблэгъа 
зэщхьэгъусэхэм иратащ 
«Лъагъуныгъэмрэ зэхуэпэ-
жыныгъэмрэ папщIэ» ме-
далхэр, щIыхь, фIыщIэ 
тхылъ хэр, удз гъэгъахэр. 
ЗэIу щIэ гуапэм и кIэухыу 
фэеплъ сурэтхэр зытрагъэ-
хащ. 

Дахагъэмрэ гуапагъэмрэ 
зи Iэпэгъуу илъэс куэд лъан-
дэрэ зэдэпсэу зэщхьэгъусэ 
псоми дэри дохъуэхъу фи 
цIыхугъэ инымрэ нэмыс 
 лъагэмрэ къакIэрымыхуу 
 гъащIэшхуэ къэвгъэщIэну, 
фи псэр зыщIэхъуэпс, насы-
пу къэфлъытэ псомкIи Тхьэр 
къыфхуэупсэну. 

ЖЫЛАСЭ Маритэ.

УФ-м и Президент Путин 
Владимир лэжьыгъэ Iуэху-
кIэ дыгъуасэ къы хуэ защ 
Къэбэрдей-Балъкъэр Рес-
пуб ликэм и Iэтащхьэ КIуэ-
кIуэ Казбек. ЗэIущIэм щы-
теп сэ лъы хьащ ди щIы на-
лъэм иджыпс ту щыIэ 
 щы тыкIэм, цIыхухэр лэ  жьа-
пIэ кIэ къы зэры зэра гъэ пэ-
щым, апхуэдэу промыш лен-
нос тым, мэкъумэш хо зяйст-
вэм, ухуэныгъэм, туризмэм 
я IэнатIэхэм щы зэ фIагъэкI-
хэм.

Путин В: Уи махуэ фIыуэ, 
Казбек Валерий и къуэ. Рес-
публикэм Iуэхухэр дауэ ще-
кIуэкIрэ?

КIуэкIуэ К: Псори тэмэмщ, 
Владимир Владимир и къуэ. 
ЩытыкIэр зэпIэзэрытщ.

Путин В: ЗэрытлъагъумкIэ, 
ухуэныгъэм и IэнатIэм лэжьы-
гъэхэм зыщевгъэубгъуащ.

КIуэкIуэ К: Пэжщ, къыдо-
хъулIэри - япэкIэ дыкIуатэ 
з эпытщ. Иужьрей илъэсищым 
псэ упIэу метр зэбгъузэнатIэ 
ме луан 1,5-рэ хуэдиз хьэзыр 
тщIащ, 2030 гъэм нэсыху ар-
гуэру метр зэбгъузэнатIэ ме-
луа ни 5,5-рэ тщIыну ди му-
радщ.

Путин В: Илъэс кIуам къри-
убыдэу процент 18-м щIигъу 
къыхэвгъэхъуащ.

КIуэкIуэ К: Пэжщ.
Путин В: Ар икъукIэ хъар-

зынэщ, апхуэдэ ехъулIэны-
гъэмкIэ сынывохъуэхъу. Ин-
вестицэхэм я лъэныкъуэкIи 
фи Iуэхур тэмэмщ.

КIуэкIуэ К: Сом мелард 
51,1-р нэгъабэ елъытауэ про-
центи 104-рэ мэхъу.

Путин В: Пэжщ, ар бжыгъэ 
хъарзынэщ. Ауэ, дауи щытми, 
лэ жьапIэхэмкIэ рынокым 
 гугъуехь пыухыкIахэр щыIэщ.

КIуэкIуэ К: ЛэжьапIэхэм я 
рынокым гугъуехьхэр щыIэщ 
икIи ар иджыпсту дызыхэт 
 гугъуехьхэм ящыщ зы Iыхьэщ. 
Къы кIэлъыкIуэ гугъуехьыр - 
цIы ху хэм яхуэфащэ лэжьа-
пщIэ иджыри зэред мы ты-
фырщ. Абы и лъэныкъуэкIэ 
тIэкIу дыкъыкIэроху.

Дэ иджыпсту дызэлэжь 
Iуэхухэм ящыщщ бюджет Iэ-
натIэм пыщIахэм я улахуэм хэ-
гъэхъуэныр. ШыщхьэуIум и 
1-м щыщIэдзауэ абыхэм я 
лэжьапщIэр процентипщIкIэ 
къыдоIэт. Апхуэдэу ямытхауэ 
IэнатIэ зэмылIэужьыгъуэхэм 
щылажьэхэр нэрылъагъу къэ-
щIыным, абыхэм ипэ жыпIэкIэ 
къалэжьыр зыхуэдизыр уб-
зыхуным яужь дитщ.

Ауэ итIани дэ япэ идгъэщып-
хъэ Iуэхур бюджет IэнатIэрщ, 
абы щат лэжьапщIэр нэхъыбэ 
щIынырщ, а Iуэхум и лъэны-

Ди зыужьыныгъэм и
лъабжьэр лъэпкъ проектхэрщ

Путин Владимир лэжьыгъэ IуэхукIэ къыхуэзащ КъБР-м и Iэтащхьэ КIуэкIуэ Казбек

къуэ кIэ, нэгъуэщI мыхъуми, 
ди округым бжьыпэр щыубы-
дынырщ.

Путин В: Хъарзынэщ. Адэ-
кIэ зэрызэкIэлъыкIуэм хуэдэу 
дытегъэпсэлъыхьыт.

КIуэкIуэ К: Владимир Вла-
димир и къуэ, финансхэм я 
Iуэ хум кIэщIу щыгъуазэ ус-
щIы ну сыхуейт. Къалэн къыс-
щыпщIа Iуэхухэм ящыщ зыуэ 
щытащ финансхэм я IэнатIэр 
гъэтэмэмыныр. 2021 гъэр 
къап щтэмэ, валовэ щIыналъэ 
продуктыр сом мелард 205-рэ 
хъуащ. Инвестицэхэр  сом ме-
лард 51,1-рэ мэхъу. 2021 гъэм 
и бюджетыр къапщтэмэ, ар 
сом мелард 52-щи, абы щыщу 
сом мелард 13,7-р дэ къэд лэ-
жьыжа хэ хъуэ хэрщ. Ипэ жы-
пIэ кIэ, ар зыу жьыныгъэ хъар-
зынэщ: 2018 гъэм ебгъа-
пщэмэ, проценти 150-м ноб-
ла гъэ. Ап хуэ дэ щытыкIэр 2022 
гъэми йокIуэкI. Мазихым 
 кърикIуахэм уахэплъэмэ, дэ 
къэдлэжьыжа хэхъуэхэр про-
центи 115-кIэ нэхъыбэ хъуащ - 
2021 гъэм тепщIыхьмэ, абы 
сом меларди 3,7-рэ хуозэ.

ЗэрыжысIащи, лэжьапщIэр 
къапщтэмэ, иджыпстукIэ ар 
апхуэдэу лъагэкъым, ди 
 щIы налъэм щынэхъыбэхэм 
ящы щ къым - сом 31712-рэ 
 хъууэ аращ. Пэжщ, абыи про-
центи 106-м нэсу хэхъуащ, ауэ 
ипэжыпIэкIэ къыщIэкIым те-
щIыхьауэ къапщтэмэ, зэкIэ 
дызыхущIэкъухэм хуэдиз 
 хъуркъым.

КъыдэхъулIа мурадхэм 
ящы щщ, Владимир Владимир 
и къуэ, цIыхухэм къаIэ рыхьэ 
хэхъуэр нэхъыбэ зэрыхъуар - 
проценти 9,3-кIэ хэ хъуащ.

Путин В: Абы щыгъуэми фи 
хэкIыпIэр мащIэщ.

КIуэкIуэ К: Республикэм 

исхэм я процент 24,2-р 
 къуле йсызу щытамэ, иджы ар 
процент 18-м нэсу къедгъэха-
щи, Iуэху пыухыкIауэ къызо-
лъы тэ.

Ауэ, Владимир Владимир и 
къуэ, жысIэну сыхуейщ: уна-
гъуэхэм, псом хуэмыдэу са-
бий зиIэхэм, яхуэгъэзауэ Уэ 
къэпщтауэ щыта унафэ псори 
сэбэп хъуащ цIыхухэм, псом 
хуэмыдэу Кавказым щыIэ 
рес публикэхэм исхэм, я хэ-
хъуэ хэр къэIэтынымкIэ икIи ар 
Iуэхушхуэщ.

Мыдрейуэ, мэкъумэш хо-
зяйствэм ехьэлIауэ къап-
щтэмэ, экономикэм зеужь.

Путин В: Фи деж къакIуэ ту-
ристхэм я бжыгъэм хэхъуэрэ?

КIуэкIуэ К: Хэхъуащ. Нэгъа-
бэ лъандэрэ хуэдитIкIэ нэ-
хъыбэ хъуащ икIи иджы япэу 
туристхэм я бжыгъэр зы ме л-
уа ным щIигъуащ. Апхуэдэ 
щытыкIэм ноби фIы и лъэны-
къуэкIэ зехъуэж: мазихым 
 къриубыдэу ди деж туристу 
мин 550-рэ къэкIуащ икIи ар 
нэ гъабэ и апхуэдэ зэманым 
елъы тауэ процентих хуэдизкIэ 
нэхъыбэщ.

Iуащхьэмахуэ лъапэ тури-
змэмкIэ и Iуэхур зыIутым и 
 гугъу тщIымэ, инфрастукту-
рэм зегъэужьынымкIэ Эконо-
ми кэ зыужьыныгъэмкIэ ми-
нистерствэм дыпыщIащ, абы 
и «Кавказ.РФ» компанием 
ды долажьэ. Иджыпсту ту-
рист хэм къыщажыхь гъуэгу-
хэр хаш, щыгухэм зэрыдэкIу-
ей Iэмэп сымэхэр ягъэув. 2025 
гъэм нэсыху къагъэсэбэпыну 
инвестицэхэр сом мелард 
14,5-рэ мэхъу.

Путин В: Хъарзынэщ.
КIуэкIуэ К: Промышлен-

ностым и Iуэхури къыхэзгъэ-
щыну сыхуейт. Нобэ абы и 

зыужьыныгъэр къызэзы гъэ-
пэ щынухэм ящыщщ про мыш-
ленность псынщIэр, щэкI хэр 
зэIузыщэ промышленностым. 
Иджыпсту ди деж предприятэ 
инитI щолажьэ - ахэр «Воен-
ТекстильПром», «БТК групп» 
IуэхущIапIэхэрщ. Абыхэм 
цIыху мин хуэдиз щолажьэ 
икIи IэнатIэхэм псынщIэу за-
ужь, къыщIагъэкI продукцэм 
хагъахъуэ.

Мэкъумэш хозяйствэм 
 теухуауи мыр жысIэнут. Абы 
нэгъабэ и закъуэ валовэ про-
дукцэу сом мелард 68,8-рэ и 
уа сэ къыщалэжьащ, нэгъуэ-
щIу жыпIэмэ, гъэ къэс абы и 
зэфIэкIым процентипщI хуэ-
диз къыщIегъу. Къызэ рыс-
лъы тэмкIэ, апхуэдэ ехъулIэ-
ныгъэхэр адэкIи диIэнущ, 
иджыпсту нэхъри нэхъыбэ 
дощI жыг хадэхэм яIыгъ щIы-
хэр. Мэкъумэш хозяйствэм 
ехьэлIа проектым къыхузэщIа-
гъэуIуа инвестицэхэр щхьэ 
зытелъ хьэсэхэм я закъуэ 
хуэзэу сом мелард 18 мэхъу, а 
лэжьыгъэхэр щIадзауэ ягъэ-
защIэ икIи абыхэм Iуэху 
пыухыкIахэр къарикIуэнущ.

Промышленностым и лъэ-
ны къуэкIэ къыхэзгъэщыну сы-
хуейт Къэбэрдей-Балъкъэ-
рым и дежкIэ нэхъ мыхьэ-
нэшхуэ зиIэ проектхэм ящыщ 
зыр - Тыр ныауз къыщIэхыпIэм 
воль ф рам, молибден рудар 
къы щы щIэхыныр зэтегъэувэ-
жы ныр.

Япэм, Владимир Владимир 
и къуэ, Уэ республикэм и уна-
фэщIхэм закъытщIэбгъэ-
къуауэ щытащ, къалэн пыухы-
кIахэр зыхуэфащэхэм яхуэб-
гъэуващ икIи абы щыгъуэ зэ-
раубзыхуам тету, лэжьыгъэхэр 
ирагъэжьауэ йокIуэкI. Ди деж 
Новак Александр Валентин и 

къуэр щыIащ, ухуэныгъэм 
кIуэри еплъащ, иджы IуэхущIа-
пIэм и инфраструктурэр зэты-
догъэувэ. Мы проектым тра-
гъэкIуэдэн папщIэ псори зэхэту 
инвестицэу сом мелард 55-рэ 
къызэщIагъэуIуащи, абы щы-
щу сом мелард 46-р Къэ-
бэрдей-Балъкъэр Республи-
кэм щагъэзэщIэн проектхэм 
халъхьэну инвестицэ хэрщ.

Уэ къызэрыхэбгъэщащи, 
псэ у пIэхэр ухуэным зыдо-
гъэубгъу. А Iуэхум дэ хэхауэ 
ды тезыгъэгушхуэр цIыхухэм я 
псэупIэхэр егъэфIэкIуэным 
хуэгъэзауэ Уэ къэпщтауэ щы та 
унафэхэрщ. Абы пыщIа «СТИ-
МУЛ» программэм Iэмалы-
щIэхэр къет псэупIэхэр ухуэ-
ным нэхъри зегъэубгъу нымкIэ.

Гъуэгухэм я лъэныкъуэкIи 
ди Iуэхур хъарзынэщ: гъэ къэс 
километри 150 - 170-рэ хуэдиз 
зыдогъэпэщыж, щIэуэ доухуэ. 
Рос автодор IуэхущIапIэри дэ-
Iэ пыкъуэгъу лъэщщ: 2022 - 
2023 гъэхэм республикэм и 
щIыналъэм абы «Кавказ» 
 гъуэгур  нэхъ бгъуэ щищIы-
нущ, лъэныкъуэ къэскIэ ав-
томобил хэр сатыр тIурытIу 
щы зекIуэн хуэ дэу. НэгъуэщIу 
жы пIэмэ, ари зыу жьыныгъэ 
нэрылъа гъу щ.

Путин В: Лъэпкъ проектым 
дауэ фыхэт?

КIуэкIуэ К: Лъэпкъ проект-
хэр къапщтэмэ, Владимир 
Владимир и къуэ, бжыгъэхэм-
кIэ къэзгъэлъэгъуэнщи, 2019 
гъэм щегъэжьауэ 2021 гъэм 
нэсыху республикэм школхэр 
щыщIыным, зи школ кIуэгъуэ 
мыхъуахэм папщIэ IуэхущIа-
пIэхэм зегъэужьыным хуэдэ 
социальнэ проектхэм тра-
гъэкIуэдэн папщIэ сом ме-
лард 20 къыхуаутIыпщащ. Дэ 
зи школ кIуэгъуэ мыхъуахэм 
папщIэ IуэхущIапIэу 50 къы-
зэIутхащ, мы гъэм аргуэру 
апхуэдэу 3 хьэзыр ящIынущ. 
2022 гъэм и закъуэ лъэпкъ 
проектхэм трагъэ кIуэдэнущ 
сом мелард 12.

Путин В: Зэрыщыту къэра-
лыр къапщтэмэ, илъэситI бла-
гъэм школ 900-м щIигъу ща-
щIын хуейщ. Абы щыщу фэ 
дапщэ къыфлъысынур?

КIуэкIуэ К: ФIыщIэ псалъэ-
хэр нывжесIэну сыхуейщ, 
Вла димир Владимир и къуэ, 
нобэм ирихьэлIэу школи 6 
къызэIутхащ. 2022 гъэм ди 
деж школипщI щаухуэ, 2023 
гъэм аргуэру школи 8 къра-
гъэжьэнущ. Аращи, псори 
зэхэту школыщIэу 24-рэ яухуэ-
нущ, ар республикэм школу 
итым я процентипщI мэхъу.

Апхуэдэу дэ жыджэру ды-
хэуващ IуэхущIапIэхэр капита-
льнэу зэгъэпэщыжынымкIэ 
программэм икIи абы ипкъ ит-
кIэ лэжьыгъэхэр IуэхущIапIэу 
50-м щокIуэкI. Ди школа-
кIуэхэм ящыщу мин 20-м щIи-
гъур щеджэ унэхэр тэмэму 
Iуэхум хуэмыщIауэ щытти, мы 
лэжьыгъэм дэ зэрыт-
хузэфIэкIкIэ зедгъэубгъуащ. 
Шэч къытесхьэркъым курыт 
еджапIэхэр я щытыкIэкIи я 
зэфIэкIкIи тэмэму зэтегъэу-
вэнымкIэ къытпэщыт къалэн-
хэр 2024 гъэм фIэмыкIыу 
зэрыдгъэзэщIэнум.

 Путин В: Хъарзынэщ.

Налшык щекIуэкIащ Урысейм ис 
лъэпкъхэм я псэкупсэ, щэнхабзэ 
зэхэщIыкIым теухуа Iуэхугъуэхэр 
къыщаIэта къэралпсо щIэныгъэ 
конференц. 

КЪБР-м и Муслъымэнхэм я дин 
IуэхущIапIэм къызэригъэпэща зэIу-
щIэр даIыгъащ Абу Хьэнифэ и цIэр 
зезыхьэ Кавказ Ищхъэрэ Ислъам уни-
верситетым, ЩэнхабзэмкIэ, щIэны-
гъэмрэ егъэджэныгъэмкIэ Ислъам 
фондым. Iуэхум хэтащ щIыналъэхэм я 
Iимамхэр, Азие Курытыр, Кавказыр, 
Урал-Поволжьер зыдж центрым, 
Санкт-Петербург къэрал университе-
тым я лэжьакIуэхэр, жылагъуэ зэ-
гухьэныгъэхэм хэтхэр, Урысейм и 
ФСБ-м и къэрал гъунапкъэ IуэхущIа-
пIэм къулыкъу щызыщIэхэр. 

КъызэгъэпэщакIуэхэм къызэрыха-
гъэщащи, лъэпкъ куэду зэхэт, зи дин 
зэ темыхуэ цIыхухэр жылагъуэ зэ-
гурыIуэу зэкъуэбгъэувэныр мыхьэ-
нэш хуэ зиIэ политикэ Iуэхущ. 

Къэбэрдей-Балъкъэрым экстреми-
змэмрэ щIалэгъуалэ политикэмрэ 
пыщIа лэжьыгъэхэр щIыпIэхэм щызэ-
гъэуIунымкIэ и министр Къуэшыро-
къуэ Залым къыщыпсалъэм къыхи-
гъэщащ дунейр гъэунэхуныгъэхэм 
щы хэт мы зэманым псом хуэмыдэу 
зэры сэбэпыр Iуэху къаIэтар. 

- Конференцым и къалэнщ къулы-

къущIэхэмрэ дин лэжьакIуэхэмрэ 
зэчэнджэщу, жылагъуэ зэкъуэт диIэ-
ным и хэкIыпIэр яубзыхуну. Иужьрей 
зэманым дызыIууэ лъэпощхьэпохэр 
къэплъытэмэ, Урысейм ис лъэпкъхэм 
я гупсысэ яIэжыным, илъэс куэдкIэ 
зэтеува динхэр зэрахьэным теухуауэ 
щыIэ хэкIыпIэхэм ящыщщ Iуэху 
зэIумыбзхэм зэгъусэу тепсэ лъы-
хьыныр, хэкIыпIэ къыхуагъуэтыныр. 
Къапщтэмэ, Урысей Федерацэм 
щыпсэу лъэпкъхэм я динхэр, щэнхаб-
зэхэр, хабзэхэр, унагъуэ лъапIэны-
гъэхэр хъумэныр къэралым япэ ири-
гъэщ Iуэхухэм ящыщщ. КъухьэпIэ 
къэралхэм зы защIауэ Урысейм 
къыпэщIэтщ. – жиIащ Къуэшыро-
къуэм, - Урысей Федерацэм и лъэпкъ-
хэрщ цIыхуцIэ зиIэм къыдекIуэкI лъа-
пIэныгъэхэр зыхъумэр. Къэралым и 
бийхэр яужь итщ хъыбарыпцIхэмкIэ 
ди щIалэгъуалэр зэIагъэхьэну. Ди 
тхыдэр, пашэу диIахэр, Урысей Феде-
рацэр зы къэрал лъэщу къызэте-
нэным телажьэ ди цIыху пажэхэм я 
цIэр ягъэулъиину хущIокъу. ИкIи жэ-
уап едмыту къэдгъанэмэ, абыхэм я 
Iейм нэхъри зиубгъунущ. Дыхэзы-

гъэкIуэдэжын Iуэхущ ар. Дызэкъуэт-
мэщ, зэманым къигъэува гугъуехьхэм 
дащыпэлъэщынур, ди мурадхэр 
щызэдгъэхъулIэфынур. 

Налшык къалэ округым и благочин-
нэ Бобылёв Валентин тепсэлъыхьащ 
зи хабзэхэр зэтемыхуэ лъэпкъыу къэ-
ралым щыпсэухэм зэхудэчыхрэ зэхуэ-
гъэкIуатэрэ яку зэрыдэлъыпхъэм. 

КъБР-м и муслъымэнхэм я дин  
IуэхущIапIэм и унафэщI Дзэсэжь 
Хьэз рэталий и псалъэм къыхигъэ-
щащ къэралым и цIыхухэр зэкъуэтын 
пап щIэ, абы щыпсэу лъэпкъхэр зэры-
зэмыщхьыр, дэтхэнэми езым и фIы-
гъуэ зэриIэжыр къэлъытэн зэрыхуейр.

- Къэралым и хэкупсэхэм яхузэ-
фIэкIынущ зыщыщ лъэпкъымрэ зэра-
хьэ динымрэ емылъытауэ, псори щы-
зэхуэдэ жылагъуэ гъащIэ яухуэну. Ауэ 
абы щыгъуэми Iэмал имыIэу къэ-
лъытэн хуейщ щхьэж и хабзэ-бзыпхъэ, 
и дин зэриIэжыр. Абы щыгъуэщ Уры-
сейм и цIыхухэр зэкъуэзыгъэувэну 
гупсысэхэм гъуэгу щагъуэ тынур, - 
жиIащ Дзасэжьым. 

Санкт-Петербург къэрал универси-
тетым филологие щIэныгъэхэмкIэ и 

кафедрэм и доцент Давыдов Артём 
жиIащ я университетым «Ислъам 
динымрэ цIыху зэхэщIыкIымрэ» про-
ектым зэрыщелэжьыр. 

- Урысей къэралыр и муслъымэнхэм 
зэрахущытыр зыкъомкIэ гугъущ. Щы-
зэгурымыIуаи лъэпощхьэпохэм зэгъу-
сэу щыпэщIэтаи къэхъуащ. Ды зэлэжь 
проектымкIэ ди мурадщ жылагъуэр 
зэпымычу зэпсэлъэнымкIэ, зэчэн-
джэщынымкIэ щыIэ Iэмалхэр пхыд-
гъэкIыну, - жиIащ абы. 

Болгар ислъам академием и ректо-
рым и къалэнхэр зыгъэзащIэ Тимерха-
нов Айнур жиIащ къэрал унафэщI хэм 
къазэрыгурыIуэр Урысейм ис лъэп къ-
хэм лIэщIыгъуэкIэрэ къадэгъуэгуры-  
кIуа хабзэмрэ щэнхабзэмрэ дин щIэны-
гъэм тегъэщIапIэу иIэн зэрыхуейр. 

- Абы щыгъуэщ зэманым къигъэув 
лъэпощхьэпохэм, щIэпхъаджагъэхэм, 
езы муслъымэнхэри гугъу езыгъэхь 
экстремизмэмрэ терроризмэмрэ 
цIыхухэри щыхъума щыхъунур, къэ-
ралми и шынагъуэншагъэр къыщып-
хузэгъэпэщынур, - къыхигъэщащ Ти-
мерхановым. 

ГЪУЭТ Синэ.

ДызэгурыIуэн, зытхъумэжын папщIэ

Зыгъэхьэзырар
ЖЬЭКIЭМЫХЪУ Маринэщ.

Хабзэм  къемызэгъыр  и  бийщ.
Лъэпкъ Iущыгъэ:

Дунейм 
щыхъыбархэр

Налшык админист рацэм 
къалэм зегъэу жьы нымкIэ      
и «Платформа»  институтым 
къигъэщIэ рэ щIэжа, Къэ-
бэрдей уэрамым и «Пери-
метр» арт-IуэхущIапIэм ща-
гъэлъэпIащ «Со ветская мо-
лодежь» газетым къы дэ-
кIын щыщIидза махуэр. 

КъБР-м ЩэнхабзэмкIэ и 
министерствэм хъыбаре-
гъащIэ IуэхущIапIэхэм ядэ-
лэжьэнымкIэ и къудамэм и 
IэщIагъэлI-къэпщытакIуэ нэ-
хъыщхьэ Мэремыкъуэ Элео-
норэ министрым къыбгъэ-
дэкIыу «Советская моло-
дежь» газетым и лэжьа кIуэ-
хэм ехъуэхъуащ абы теухуауэ. 

- «Советская молодежь» 
га зетым къикIуа тхыдэ 
 гъуэгуанэ дахэм къриубыдэу 
зыIэригъэхьащ газетеджэ-
хэм я лъагъуныгъэмрэ дзы-
хьымрэ. Абы и напэкIуэцI - 
хэр сыт щыгъуи гъэнщIащ 
мыхьэнэ зиIэ Iуэхухэм, щIа-
лэгъуалэм я ехъулIэныгъэ-
хэм, ди республикэм и зыу-
жьыныгъэм хэлъхьэныгъэфI 
хуэзыщI цIыхухэм я зэфIэ-
кIым теухуа тхыгъэхэмкIэ, - 
жиIащ Элеонорэ. - Респуб-
ликэм и хъыбарегъащIэ Iэ-
натIэхэм я деж нобэ увы -
пIэфI щиIыгъщ мы газетым. 
Редакцэм и лэжьакIуэхэм 
узыншагъэ, насып ехъулIэ-
ныгъэхэр фиIэну, газетеджэ-
хэм ягу фыдыхьэну сыны-
вохъуэхъу.

«КъБР-Медиа» къэрал кIэ-
зонэ IуэхущIапIэм и уна фэ-
щIым и къуэдзэ Холаев 
Темырлан «Советская моло-
дёжь» газетым щылажьэ 
гупым ехъуэхъуащ хъыбар 

Хэкур зэрыгушхуэ, зэры-
пагэ, щытхъу ин зыхуэфащэ 
цIыху куэд диIэщ адыгэ 
лъэпкъым. Абыхэм ди щIы-
налъэм и цIэр фIыкIэ ща-
гъэIуащ щIэныгъэм е щэн-
хабзэм, политикэм е эко-
номикэм, гуащIэдэкI лэ -
жьыгъэм е псэуныгъэм и 
нэ гъуэщI IэнатIэхэм. Апхуэдэ 
цIыху щэджащэхэм ящыщщ 
нобэ дигу къэдгъэкIыж, тхы-
дэ щIэныгъэхэмкIэ доктор, 
про фессор, УФ-м, КъБР-м 
щIэныгъэмкIэ щIыхь зиIэ я 
лэжьакIуэ, РАЕН-м, ЩIэны-
гъэхэмкIэ Дунейпсо Адыгэ 
Академием я академик Гугу 
Рашад Хъусен и къуэр. 

ЛIЭЩIЫГЪУЭ блэкIам и 50 
гъэхэм Гугум щригъэджащ 
КъБКъУ-м (абы щыгъуэ ар 
иджыри пединститутт) тхы-
дэм кIэ и факультетым. А 
илъэс хэм къыщегъэжьауэ Iэ-
натIэ, къулыкъу зыбжанэ пщIэ-
рэ щIыхьрэ пылъу абы ири-
хьэкIащ, къызэрыгуэкI егъэ-
джакIуэм къыщригъажьэри, 
республикэм и къэхутакIуэ 
 институт цIэрыIуэм и уна - 
фэщI хъуащ, мызэ-мытIэу де-
путатуи хахащ, щIэныгъэм и 
нэхъ цIэ лъапIэхэр зыIэри-
гъэхьащ, ауэ абы и щытыкIэм, 
и псэукIэм, и хьэл-щэнхэм 
 зэхъуэкIыныгьэ ягъуэтакъым, 
языныкъуэхэм хуэдэу, къу-
лыкъу лъагэхэм абы и щхьэр 
ягъэунэзакъым.

Адыгэ тхыдэм куууэ елэ-
жьыфын щIэныгъэлI нэс Хэку 
зауэшхуэм иужь лъэхъэнэ-
хэрщ адыгэхэм къыщытхэ -
кIар. Ахэращ лъэпкъым къи-
кIуа  гъуэгуанэ хьэлъэр пэжу, 
нэсу япэ зыубзыхуахэр, зэ-
фIэзыгъэувэжахэр. А къалэн 
хьэлъэр зи пщэ къыдэхуахэм 
икIи ехъулIэныгъэ хэлъу ар 
зылэжьахэм ящыщащ Гугу          
Рашад. Ар щылэжьа илъэс -
хэм ди республикэм адыгэ 
тхыдэм теухуауэ Iуэху къыщ-
рахьэжьауэ, зэIущIэ щекIуэ-
кIауэ къыщIэкIынкъым, а щIэ-
ныгъэлI гъуэзэджэм и жэр -
дэм хэмылъу, ар къыщы мы-
псэлъауэ. Абы и Iэдакъэ 
къы щIэкIа лэжьыгъэ куп щIа-
фIэ хэрщ лъэпкъ тхыдэм и 
 лъэхъэнэ зэIумыбз зыбжанэ 
иджырей щIэныгъэм и хаб - 
зэм тету зэфIэзыгъэувэжар, 
къэзылъхуахэм я гъащIэм и 
къекIуэкIыкIар лъэпкъым и но-
бэрей щIэблэм пэжу къахуэ-
зыIуатэр.

Ди лъэпкъым и гъащIэ 
блэкIар абы нэгъэсауэ куууэ 
зэрищIэр, ар къекIуу, пэжу 
къызэриIуэтэн, зэрызэфIи-

2022 гъэм и япэ кварталым Къэбэрдей-Балъкъэр 
Республикэм и республикэ бюджетыр гъэзэщIа 

зэрыхъуам теухуауэ Къэбэрдей-Балъкъэр 
Республикэм и Правительствэм ищIа отчётым и 

IуэхукIэ
Къэбэрдей-Балъкъэр Республикэм

и Парламентым и Унафэ

2022 гъэм и япэ кварталым Къэбэрдей-Балъкъэр 
 Республикэм и республикэ бюджетыр (адэкIэ - республи-
кэ бюджетщ) гъэзэщIа зэрыхъуам теухуауэ Къэбэрдей- 
Балъкъэр Республикэм и Правительствэм ищIа отчё -            
тым хэплъауэ, Къэбэрдей-Балъкъэр Республикэм и Пар-
ламентым къегъэлъагъуэ, федеральнэ бюджетым 
къыхэкI финанс дэIэпыкъуныгъэр хэмыту, республикэ 
бюджетым езым къызэригъэпэщыж хэхъуэхэмкIэ пла -
ныр сом мелуан 3167, 6-рэ е илъэсым тещIыхьауэ про -
цент 23,5-рэ хъууэ, псори зэхэту хэхъуэхэр сом мелуан 
11448,2-рэ е илъэсым тещIыхьауэ процент 21,8-рэ хъууэ 
зэрагъэзэщIар. Республикэ бюджетым и хэщIхэр сом 
 мелуан 10664,8-рэ е планкIэ илъэсым къапэщытам и 
 процент 18,9-рэ мэхъу. Абы ипкъ иткIэ отчёт лъэхъэнэм 
республикэ бюджетым къыдигъэхуащ (профицитыр) сом 
мелуан 783,5-рэ.

Абыхэм япкъ иткIэ Къэбэрдей-Балъкъэр Республикэм и 
Парламентым унафэ ещI:

2022 гъэм и япэ кварталым республикэ бюджетыр 
гъэзэщIа зэрыхъуам теухуауэ Къэбэрдей-Балъкъэр Рес-
публикэм и Правительствэм ищIа отчётыр къэлъытэн.

 Къэбэрдей-Балъкъэр Республикэм и
 Парламентым и УнафэщI       ЕГОРОВЭ  Татьянэ
Налшык къалэ
2022 гъэм мэкъуауэгъуэм и 30-м
№538-П-П

Санкт-Петербург Законхэр къэзыщтэ и Зэхуэсымрэ 
Къэбэрдей-Балъкъэр Республикэм и Парламентымрэ 

я парламент зэхуаку зэдэлэжьэныгъэм теухуа 
зэгурыIуэныгъэ зэрызэращIылIэм и IуэхукIэ

 Къэбэрдей-Балъкъэр Республикэм
и Парламентым и Унафэ

Къэбэрдей-Балъкъэр Республикэм и Парламентым 
унафэ ещI:

Санкт-Петербург Законхэр къэзыщтэ и Зэхуэсымрэ 
Къэбэрдей-Балъкъэр Республикэм и Парламентымрэ      
яку дэлъ парламент зэхуаку зэдэлэжьэныгъэм теухуа 
 зэгурыIуэныгъэ зэрызэращIылIэр ядэIыгъын.

2. Мы Унафэм щыгъуазэ зыщащIын папщIэ яхуегъэ-
хьын Санкт-Петербург Законхэр къэзыщтэ и Зэхуэсым, 
Къэбэрдей-Балъкъэр Республикэм и Iэтащхьэм, Къэ-
бэрдей- Балъкъэр Республикэм и Правительствэм.

 Къэбэрдей-Балъкъэр Республикэм и
 Парламентым и УнафэщI      ЕГОРОВЭ  Татьянэ
Налшык къалэ
2022 гъэм мкъуауэгъуэм и 30-м
№542-П-П

Къэбэрдей-Балъкъэр Республикэм и Парламентым
и гъатхэ-сессиер щиух икIи бжьыхьэ сессием 

щыщIидзэж махуэхэм я IуэхукIэ
Къэбэрдей-Балъкъэр Республикэм

и Парламентым и Унафэ

Къэбэрдей-Балъкъэр Республикэм и Парламентым и 
Регламентым и 41-нэ статьям и Iыхьэ 1-м ипкъ иткIэ 
Къэбэрдей-Балъкъэр Республикэм и Парламентым 
унафэ ещI:

1. 2022 гъэм Къэбэрдей-Балъкъэр Республикэм и 
 Парламентым и гъатхэ сессиер бадзэуэгъуэм и 1-м иухыу, 
бжьыхьэ сессием шыщхьэуIум и 29-м щIидзэжу 
къэлъытэн.

2. Мы Унафэм къару егъуэт къыщащта махуэм ще-
гъэжьауэ.

 Къэбэрдей-Балъкъэр Республикэм и
 Парламентым и УнафэщI          ЕГОРОВЭ  Татьянэ
Налшык къалэ
2022 гъэм мэкъуауэгъуэм и 30-м
№544-П-П

Къэрал кIуэцI IуэхухэмкIэ 
министру КъБР-м щыIэ, 
 полицэм и генерал-лейте-
нант Павлов Василий рес-
публикэ МВД-м къулыкъу-
щIапIэм и тхылъхэр зэ кIэ-
лъыгъэкIуэнымрэ мардэм 
тетынымкIэ и къудамэм япэ 
категорие зиIэ и дэфтэр-
зехьэ Тэрчокъуэ Светланэ и 
юбилеймкIэ ехъуэхъуащ, 
узыншагъэ быдэ иIэу, 
 на сыпыфIэу, зэIузэпэщу 
псэу ну, и лэжьыгъэм адэкIи 
ехъулIэныгъэ щиIэну зэри-
гуапэр жриIащ. 

- ФIЫЩIЭ пхузощI куэд 
щIауэ хьэлэлу узэрылажьэм, 
къыхэпха IэщIагъэм илъэс    
30 хъуауэ узэрыхуэпэжым 
 папщIэ, - къыхигъэщащ 
 Павлов Василий. 

Хъуэхъу псалъэ гуапэхэм 
къыпищащ министрым и 
 къуэдзэ, полицэм и полков-
ник Мамхэгъ Назир. Абыи 
къыхигъэщащ Тэрчокъуэ 

Тэтэрстанми 
президент
иIэнукъым

Минниханов Рустам и къу-
лыкъум зэреджэ «прези-
дент» псалъэр «Тэтэрстан 
Республикэм и Iэтащхьэ» 
жиIэу зэрихъуэкIащ УФ-м и 
Къэрал Советым. Абы теу-
хуа указым Путин Влади - 
мир Iэ тридзащ бадзэуэ-
гъуэм и 12-м.

ДЫЗЭРЫЩЫГЪУАЗЭЩИ, 
2010 гъэм и дыгъэгъазэм 
 Урысейм къыщыдэкIа за-
коным ипкъ иткIэ къэралым 
хыхьэ республикэ псоми я 
унафэщI - хэм зэреджэу щыта 
«президент» псалъэр «Iэта-
щхьэ» жи Iэу зэрахъуэкIауэ 
щытащ. Тэ тэрстаным и за-
къуэт абыкIэ мыарэзыуэ къэу-
вар икIи иджыри къыздэсым 
президент зиIар. Къэрал за-
коным тету, 2022 гъэм мэ-
къуауэ гъуэм и 1-м къы щы-
щIэдзауэ Урысейм и субъект-
хэм я  уна фэщIхэм зэреджэн 
хуейр «Iэтащхьэ» е «губерна-
тор» пса лъэхэмкIэщ икIи абы 
ипкъ иткIэ зэрахъуэкIащ Мин-
ни хановым и къулыкъум и                    
цIэр.

Указым къызэрыщыгъэлъэ-
гъуамкIэ, яхъуэжащ щIына-
лъэ унафэщIхэу Липецк об-
ластым - Артамонов Игорь, 
Краснодар крайм - Кондра-
тьев Вениамин, Хакасием - 
Коновалов Валентин, Алтайм 
- Хорохордин Олег сымэ я 
 къулыкъухэм зэреджэхэри.

Аргуэру
къеныкъуэкъун 

щIадзэ

ЦIыху куэд игъэпIейтеящ 
Дунейпсо олимп комитетым 
хэт Риди Крейг бадзэуэ-
гъуэм и 11-м жиIам - 2024 
гъэм Париж щекIуэкIыну 
Олимпиадэм урысей спорт-
сменхэр ирагъэблэгъэным 
щымыгугъми хъуну 
къелъы тэ абы.

Ди къэралым щыщхэр, 
 лъакъуэрыгъажэ, дзюдо, 
 теннис спорт лIэужьыгъуэ - 
хэм хэтхэм къищынэмыщIа, 
квалификацэхэм пхыкIыну 
хунэмысыжыну аращ абы 
жиIэр. Щхьэусыгъуэр,                  
МОК-м и чэнджэщкIэ, ма-
заем къыщыщIэдзауэ ду-
нейпсо зэпеуэхэм урысей                 
спорт сменхэр зэрыхамыгъэ-              
тырщ. 

Спортыр зи нэIэ щIэт ди 
къэрал кулыкъущIэхэр я Iэ 
зэтедзауэ апхуэдэ щытыкIэм 
еплъу зэрыщымысынум шэч 
хэлъкъым. Апхуэдэу щытми, 
фIым ущигъэгугъыркъым ап-
хуэдэ хъыбархэм. Къапщ-
тэмэ, Риди жиIам, ди спорт-
сменхэр аргэру дакъузэну 
 мурад зэращIам къигъэгуб-
жьащ Къэрал Думэм и де-
путат, Олимп джэгухэм тIэу-
нейрэ я чемпион Фетисов 
 Вячеслав. «Щхьэм къып-
хуимыгъэ тIасэ хьэгъэщагъэ 
зэ ра хьэну яужь ихьащ ар-
гуэру. Лозаннэ икIэщIыпIэкIэ 
кIуауэ Iуэхум и пэжыпIэр зэ-
гъэкIын хуейщ. Сыт политикэ 
зэныкъуэкъухэр спортсмен-
хэм зэран яхуэхъун щIы-
хуейр?» - жиIащ абы.

 
Бадзэуэгъуэм и 14,

махуэку

1945 гъэм Париж къалэм 
ТекIуэныгъэм и парад ще-
кIуэкIащ. Япэ иту уэрамым 
ирикIуащ Франджым и лIы-
хъужь адыгэ бзылъхугъэ Хьэ-
гъундокъуэ Елмэсхъан.

1957 гъэм Налшык щекIуэ-
кIащ СССР-м ис лъэпкъ псо-
ми я тхакIуэхэм я лIыкIуэхэр 
зыхэта пшыхь гъэщIэгъуэн.

1965 гъэм Къэбэрдей-Балъ-
къэрым уэрэдымрэ къафэм-
кIэ и «Кабардинка» къэрал 
 ансамблыр къафэмкIэ «Ка-
бардинка» ансамблу зэра-
хъуэкIащ.

1904 гъэм къалъхуащ ады-
гей тхакIуэ Щоджэн Iэюб.

1936 гъэм къалъхуащ къэ-
рал лэжьакIуэ цIэрыIуэу щы-
та, КъБАССР-м и Министрхэм 
я Советым и унафэщIу 1988 - 

1991 гъэхэм лэжьа Мамхэгъ 
Михаил.

Дунейм и щытыкIэнур
«pogoda.yandex.ru» сайтым 
зэри тымкIэ, Налшык пшэр те-
хьэ-текIыу щыщытынущ. Хуа-
бэр махуэм градус 21 - 23-рэ, 
жэщым градус 19 - 20 щыхъу-
нущ.

Бадзэуэгъуэм и 15,
мэрем

ЩIалэгъуалэр IэпщIэлъа-
пщIагъэм хуэгъэсэным и ду-
нейпсо махуэщ

1939 гъэм Бахъсэн, Аруан, 
Iуащхьэмахуэ щIыналъэхэм 
район газетхэр къыщыдэкIыу 
хуежьащ.

1924 гъэм къалъхуащ къэ-
рал лэжьакIуэ, Урысей Фе-
дерацэм щIыхь зиIэ и юрист 
Шакъ Беслъэн.

1925 гъэм къалъхуащ Iуэ-
рыIуатэдж, литературэдж, 
кри тик, филологие щIэны-
гъэхэмкIэ кандидат, профес-
сор Пщыбий Инал.

1928 гъэм къалъхуащ тха-
кIуэ, IуэрыIуатэдж, литера-
турэдж, Къэбэрдей-Балъ -
къэрым и цIыхубэ тхакIуэ, 
 КъБР-м щIэныгъэхэмкIэ 
щIыхь зиIэ и лэжьакIуэ, Аб-
хъаз Республикэм щэнхаб-
зэмкIэ щIыхь зиIэ и лэжьакIуэ 
Нало Заур.

1939 гъэм къалъхуащ 
 мэкъумэш щIэныгъэхэмкIэ 
доктор, КъБКъМУ-м и про-
фес сор, КъБР-м щIэныгъэм-
кIэ щIыхь зиIэ и лэжьакIуэ 
Ашэбокъуэ Леонид.

1948 гъэм къалъхуащ адыгэ 
усакIуэ Балъкъыз Батий.

1959 гъэм къалъхуащ къэ-
рал лэжьакIуэ, КъБР-м щIыхь 
зиIэ и юрист Башорэ Хьэ-
мид.

Дунейм и щытыкIэнур
«pogoda.yandex.ru» сайтым 
зэ ритымкIэ, Налшык пшэр те-
хьэ-текIыу щыщытынущ. Хуа-
бэр махуэм градус 24 - 25-рэ, 
жэщым градус 18 - 19 щыхъу-
нущ.

Иджыблагъэ щIакхъуэгъажьэхэм я зэгухьэ-
ныгъэм Урысейм и Къэрал Думэм зыхуигъэ -
защ, къэралым къахуиутIыпща субсидиехэм 
яхухимыгъахъуэмэ, щIакхъуэхэкIхэм я уасэм 
иджыри хагъэхъуэн хуей зэрыхъунум теухуауэ.

АПХУЭДЭ гугъэ зыщIахэм яхуэгъэзауэ иджы-
благъэ къэпсэлъащ Волгоград щIыналъэм и фер-
мер нэхъыфIхэм ящыщ, публицист Прошаков 
 Андрей.

- ЩIакхъуэ уасэм адэкIи хэзыгъэхъуэну илъэ-
дэкъэщыкIхэр Iуэхум зэрегупсысыр нэгум къы-
щIэгъэхьэгъуейщ, мы гъэм, къэмыхъуауэ, ди къэ-
ралыр гъавэ бэвкIэ зэрыгугъэр къэплъытэмэ.

Сэ езым си нэкIэ солъагъу щIакхъуэгъэжьапIэ 
зиIэ унагъуэхэм я деж хуэм-хуэмурэ уасэр зэры-
щехыжыр. Ахэр йоплъ я щэхуакIуэхэм я жыпым 
илъыр зыхуэдизым. Ди жагъуэ зэрыхъунщи, ар 
яхужыпIэфынукъым щIакъуэгъажьэ заводхэмрэ 
комбинатхэмрэ. 

Гъавэм и уасэр йох. Мы зэманым гуэдз 1 тонныр 
сом мин 11-м щIигъукIэ бгъуэтынущ, ар нэгъабэ 
зекIуа уасэм нэхърэ мини 5-м нэскIэ нэхъ мащIэщ. 
Гъавэ Iухыжыгъуэм нэблэгъэху абы иджыри 
кIэрыхун хуейуэ игъащIэми хабзэщ. А псор зэ-
пэплъытмэ, зы щIакхъуэм сом 20-м нэхъыбэ 
щIыхуэзэн щхьэусыгъуэ диIэкъым.

ЩIакхъуэ уасэр зэрыдамыгъэкIуеиным хэтыр, 
зэрыжытIащи, уней IуэхущIапIэхэрщ, мыдрейхэм 
загъэхъеину пIащIэхэркъым. Ахэр кIыхьу пэп-
лъэфынущ пщэдей къэхъункIэ хъунум. СыткIи пэ-

Дызэрыгушхуэ,
дызэрыпагэ

гъэу вэжын зэфIэкI зэрыб-
гъэдэлъыр, зытетхыхьхэм я 
псэм и хуабагъ зэрыхэплъа-
гъуэр щIэныгъэлI щэджащэм 
нэхъ щызу, куууэ къыщи-
гъэлъэгъуащ и иужьрей тхы-
лъым, «Къэбэрдеймрэ Балъ-
къэрымрэ 18-нэ лIэщIыгъуэм 
зэрыта щытыкIэмрэ абыхэм -
рэ Урысеймрэ яку дэлъа 
зэпыщIэныгъэхэмрэ» фIэщы-
гъэр зиIэм. Ар 1999 гъэм ду-
нейм къытехьащ. 

Адыгэ тхыдэм теухуауэ а 
щIэныгъэлI цIэрыIуэм и Iэда-
къэ къыщIэкIащ лэжьы гъэфI 
куэд. «Гугу Рашад лъэпкъ тхы-
дэтххэм я нэхъыфI дыдэхэм 
ящыщщ, абы и цIэ лъапIэр 
адыгэ лъэпкъым, ди универ-
ситетым, институтым я тхыдэм 
къызэрыхэнэнум шэч хэлъ-
къым, - жиIэрт щIэныгъэлI 
щыпкъэм папщIэ еджа-
гъэшхуэ ХьэкIуащэ Андрей. - 
Мылъку уиIэрэ псапэ умы-
щIэфмэ, щIэныгъэ убгъэ дэлъ-
рэ нэгъуэщIхэм ар иумы-
тыфмэ, абы мыхьэнэ иIэкъым, 
къикIи щыIэкъым. Рашад 
емы шу ищIэ псомкIи цIыху -
хэм ядэгуашэрт. Аращ иригъэ-
джахэм зыхалъхьэ щымыIэу 
ар фIыуэ щIалъэгъуар, абы-
хэм ящыщ куэдыр и лъагъуэм 
щIрикIуар».

Гугур илъэс 50-м нэскIэ 
щылэжьащ Къэбэрдей-Балъ-
къэрым Гуманитар къэхутэ -
ныгъэхэмкIэ и щIэныгъэ ин-
ститутым. ЩIэныгъэ лэжьа-
кIуэу къыщIидзэри, ар хъуащ 
тхыдэ къудамэм и щIэныгъэлI 
нэхъыжь, и унафэщI. 1988 
гъэм къыщыщIэдзауэ илъэси 
10-м нэскIэ щIэныгъэ-къэху-
такIуэ институтым и тхьэмадэ 
къалэныр дагъуэншэу ири-
хьэкIащ. А лъэхъэнэм къри-
убыдэу а IуэхущIапIэм и щIэ-
ныгъэлIхэм къэралпсо мы-

хьэнэ зиIэ къэхутэныгъэ хьэ-
лэмэтхэр зэфIахащ. Рашад 
къы зэригъэпэщауэ щытащ 
 хамэ къэрал щыпсэу ди лъэп-
къэгъухэм яхуэгъэза лэжьы-
гъэшхуэ куэд. Абыхэм ящыщт 
щIэныгъэ экспедицэ щхьэхуэ 
Сирием, Тыркум, Иорданием 
ягъэкIуауэ зэрыщытар. 

Институтым и лэжьакIуэхэм 
сыт и лъэныкъуэкIи я щап - 
хъэт щIэныгъэ куу зыбгъэ -
дэлъ, къызэгъэпэщакIуэ хьэ-
лэмэт, унафэщI щыпкъэ, хэ-
купсэ икIи цIыху пэж Гугу Ра-
шад. Абы теухуауэ тхыдэдж, 
щIэныгъэлI цIэрыIуэ Крику -
нов Владимир мыпхуэдэу ит-
хыжауэ щытащ: «Къэбэрдейр 
Урысей къэралыгъуэм щыхы-
хьа илъэсыр тэмэму зыубзы-
хуауэ щытар щIэныгъэлI Гугу 
Рашадщ. КъэхутакIуэ цIэрыIуэ 
куэдым а Iуэхугъуэр 1755 гъэм 
къэхъуауэ къалъытэми, щIэ-
ныгъэлI щIалэм хузэфIэкIащ 
абы тращIыхьа конференцы-
шхуэм и утыкум езым и Iуэху 
еплъыкIэр щыпхигъэкIын. 
 Гугум иригъэкIуэкIа къэхутэ-
ныгъэхэм лъабжьэ быдэ яIэ -
ти, аращ пэжыр щIытекIуар, 
ауэ, итIани, абы ищIар лIыгъэ-
шхуэт, хахуагъэт, захуагъэт».

Ди республикэм къикIуа 
 гъуэгуанэ кIыхьым щыщу зы 
Iуэхугъуэ закъуи бгъуэтынтэ-
къым а щIэныгъэлI IэкIуэ-
лъакIуэр зыщымыгъуазэ. Абы 
бгъэдэлъа щIэныгъэм куэд 
къызэщIиубыдэрт. 

ЩIэныгъэлI пажэм езыми и 
къалэмыпэм къыпыкIащ къэ-
ху тэныгъэ тхыгъэ куэд. Ап хуэ-
дэхэщ абы и лэжьыгъэхэу 
«Къэбэрдей-Балъкъэрым ре-
волюцэ зэщIэхъееныгъэр зэ-
рыщекIуэкIар», «Тэрч щIына-
лъэм Советхэр зэрыщыте-
кIуар», «Къэбэрдеймрэ Балъ-
къэрымрэ 18-нэ лIэщIыгъуэм 
зэрыта щытыкIэмрэ абыхэм -
рэ Урысеймрэ яку дэлъа зэ-
пыщIэныгъэхэмрэ», нэгъуэщI-
хэри. Ныкъуэтхыу къэнауэ щы-
тащ «Къалмыкъ БетIал» щIэ-
ныгъэ-къэхутэныгъэ тхылъыр.

Лъытэныгъэ ин игъуэтащ Гу-
гум и гуащIэдэкIым. Абы къы-
фIаща щIэныгъэ цIэ лъагэ -
хэм нэмыщI, къыхуагъэфэ-
щащ къэрал дамыгъэ лъапIэ 
зыбжанэ, щIыхь, щытхъу 
тхылъхэр.

 Гугу Рашад хуэдэ цIыху 
псэемыблэжхэрщ къызыхэкIа 
лъэпкъым и щIыхьыр къэ-
зыIэтыр, абы зэригъэпэща и 
хьэл-щэн нэхъыфIхэр зыща-
лъагъур, щIэблэм щапхъэ 
ящIыр. 

ТАМБИЙ  Линэ.

Хабзэрэ  нэмысрэ  зыхэлъ

Свет ланэ егугъуу зэры ла-
жьэр, хабзэрэ нэмысрэ зы-
хэлъ цIыху щыпкъэу зэры-
щытыр. 

Павлов Василий Тэрчокъуэ 
Светланэ иритащ ар къы-

щалъхуа махуэм ирихьэлIэу 
ягъэхьэзыра сурэт альбо-
мыр, удз гъэгъарэ фэеплъ 
тыгъэрэ. 

КЪАН  Мырзэ. 

Журналистхэр ягъэпажэ

 гуапэ куэд цIыхубэм я деж 
нахьэсыну, ехъулIэныгъэ яIэ-
ну. Абы щIигъужащ къэра-
лым, республикэм ще кIуэкI 
Iуэхугъуэхэр газетым гъу-
джэм хуэдэу къызэрыща-
гъэлъагъуэр. 

«Советская молодежь» 
 газетым и редактор нэ-
хъыщхьэ Суановэ Залинэ 
упщIэхэмкIэ зыхуагъэзащ 
«Шэху уэздыгъэ» литературэ 
студием и гъэсэнхэу жур-
налист IэщIагъэм зыхэзы-
гъэгъуазэхэм. НыбжьыщIэ-
хэм яфIэгъэщIэгъуэнт За-
линэ и IэщIагъэр къыхиха 
зэрыхъуар, газет, журнал 
къыдэкIыгъуэхэм Интерне-
тыр зэран къазэрыхуэхъум 
узэрыпэщIэтыну Iэмалхэр, 
нэгъуэщIхэри. Редактор нэ-
хъыщхьэм журналист хъуну 
зи мурад щIалэгъуалэм яж-
риIащ я IэщIагъэр езыр-
езыру гурэ-псэкIэ къыха-
мыхмэ, абы къыхуимыгъэ-
щIамэ, зэрыримылэжьэфы-
нур. 

КъБР-м ЩэнхабзэмкIэ и 
министерствэм и щIыхь 
тхылъ хэр зыхуагъэфэща 
жур налист пашэхэм зэIу-
щIэм щаритыжащ Мэре-
мыкъуэ Элеонорэ. «Урысей 
 пощт» IуэхущIапIэм и лэ-
жьакIуэхэм зэхуэсахэр къы-
хураджащ республикэм и 
 газетхэмрэ журналхэмрэ я зи 
чэзу Iэ тедзэгъуэр бламы-
гъэкIыну. Зэхыхьэм къекIуэ-
лIа ныбжьыщIэхэр газетым и 
тхыдэм теухуа викторинэ 
ягъэджэгуащ. Зэхыхьэ гуа-
пэр ягъэдэхащ икIи къызэ-
хуэсахэм я нэгу зрагъэу -
жьащ «Оникс», «Иоканта» 
къэфакIуэ, уэрэджыIакIуэ 
гуп хэм, «Шэху уэздыгъэ» 
 литературэ студием я гъэ-
сэнхэм, «Птица счастья» 
 зэгухьэныгъэм хэт ныбжьы-
щIэхэм. 

ТЕКIУЖЬ  Заретэ.

Сурэтхэр  КЪАРЕЙ Элинэ 
трихащ.

мыплъэнрэ, Урысейм и Правительствэм и уна -
фэкIэ сом мелард 355,5-рэ гъэм и пэщIэдзэм 
къыхуаутIыпщу, зэман кIэщIкIэ абы иджыри сом 
мелард 240-рэ щыхущIагъужакIэ. 

Къэралыр апхуэдизу къазэрыдэIэпыкъуами 
емы лъытауэ, сату щIапIэхэм ерыскъыхэкIхэм я уа-
сэр щехуэхыжыркъым. Псори зыхуэкIуэжыр эконо-
микэм и «хъунщIакIуэхэр» зэрыримыкъурщ. Ахэр 
 щыкуэдщ губгъуэм къыщыщIэдзауэ сату щIа-
пIэхэм я телъхьэпIэхэм унэсыху.

Нобэ хуэдэ зэман гугъум цIыхум я гугъуехьыр 
 къатригъэпсынщIэн папщIэ къэралым къарит 
ахъшэр зэхэзыдыгъуэхэм зыкъащIэжатэмэ, Iуэхур 
ипэкIэ кIуэтэнут, - жиIащ абы.

Псалъэм папщIэ, ди республикэм щIакхъуэ-
гъажьэ комбинату итыр дапщэми псоми ящIэ. 

Абыхэм я IэрыкIыр нэхъыбэу здашэри къалэхэм 
дэт супермаркет нэхъ инхэрщ. Уней тыкуэн цIыкIу-
хэр щIакхъуэ зыгъажьэ унагъуэ щхьэхуэхэм ядо-
лажьэ, къуажэхэми щытыкIэр щыапхуэдэщ. Уо-
гупсыс: хэт атIэ цIыхум я нэхъыбэр щIакхъуэкIэ 
къызэзыгъэпэщыр? Уасэми хэзымыгъахъуэ, суб-
сидиехэми щIэмыныкъуэкъу уней IуэхущIапIэ 
мыинхэрщ.

2022 гъэм къэралыр ерыскъыхэкIхэмкIэ къы-
зэгъэпэщыным теухуауа ягъэхьэзыра дэфтэрым 
къызэрыщыгъэлъэгъуамкIэ, кIэртIоф, къэбыстэ, 
жэгундэ, бжьын хьэсапкъэхэм мы гъэм процент 
15-кIэ хагъэхъуащ. КIэртIоф къудейуэ мы илъэ -
сым кърахьэлIэжынур тонн мелуани 7-м щIегъу. Ар 
ипэ ита илъэсым елъытауэ проценти 8-кIэ нэ-
хъыбэщ. Адрей хадэхэкIхэри тонн мелуани 6-м 
щIигъунущ. Ахэри 2021 гъэм Iуахыжам нэхърэ 
 проценти 10-кIэ нэхъыбэнущ. Псом ящхьэращи, 
мы гъэм къэралым гуэдзу тонн мелуани 130-рэ 
 кърихьэлIэжынущ. Нэхъыбэ дыдэ щыIуахыжа            
2017 гъэм (тонн мелуани 135,5-рэ) ар къызэ ры-
кIэрыху щыIэкъым. АбыкIэ къэралым хэлъхьэ-
ныгъэ хъарзынэ хуэзыщIхэм ящыщщ Къэбэрдей-
Балъкъэрым и гъавэгъэкIхэри. Сыт хуэдэу щIыIэу 
гъатхэр щытами, ди мэкъумэшыщIэхэри гъавэ 
бэвкIэ мы илъэсым щогугъ. Мы зэманым бжьы-
хьэсэ гъавэм и щытыкIэм арэзы укъещI, гъатха сэм 
иращIылIапхъэ лэжьыгъэхэри пIалъэм фIэмы -
кIыу щIыналъэхэм щызэфIах. 

ШЭРЭДЖ Дисэ.

Урысейм и политолог 
ныбжьыщIэхэм я «Диго-
рия» етIуанэ лъэпкъ сау-
гъэтыр къэхьынымкIэ зэ-
хьэзэхуэнухэр ятхын щIа-
дзащ.

ЗЭПЕУЭМ зэхуешэс жы-
лагъуэ, политикэ щIэны-
гъэхэм елэжь къэхутакIуэ 
ныбжьыщIэхэр. Абы щыте-
кIуэхэмрэ къыщыхэжаныкI-
хэмрэ я зэхыхьэр шы щхьэу-
Iум и 9-м къыщыщIэдзауэ 14 
пщIондэ ирагъэкIуэкIынущ.

Зэхьэзэхуэм хэтыну хуей-
хэм зрагъэтх хъунущ ба-
дзэуэгъуэм и 18 пщIондэ. 
Iуэхур зэрекIуэкIынумрэ 
къы зэгъэпэщакIуэхэм зэры-
зыпащIэнумрэ итщ https://
digoriya.ru/award/ напэ-
кIуэцIым. 

Саугъэтыр Iыхьищу гуэ-
шауэ ятынущ: «политикэ 
къэ хутэныгъэхэр», «полити-
кэ технологиехэр», «полити-
кэ коммуникацэхэр». 

Щалэгъуалэм
я зэхыхьэ

Зэпеуэм хэтыну хуитыны-
гъэ яIэщ политикэ IэщIагъэ-
хэмкIэ щIэныгъэ зиIэхэм, 
 аспирантхэм, социально- 
гуманитар щIэныгъэхэмкIэ 
IэщIагъэлIхэмрэ къэхута-
кIуэхэмрэ. Къыхэгъэщып-
хъэщ: абыхэм я ныбжьыр 
илъэс 35-м фIэмыкIауэ щы-
тын хуейщ.

КъБР-м Eгъэ джэ нымрэ 
щIэныгъэмкIэ и министер-
ствэм и IэщIагъэлI-эксперт 
Лий Лянэ зэрыжи IэмкIэ, 
мыпхуэдэ Iуэхухэр щIалэ-
гъуалэм яхуощхьэпэ я зэ-
фIэкI еплъыжынымрэ зау-
жьынымкIэ. 

КЪАНЩАУЭ Мэлычыпхъу.



«Махуэкум» и къыдэкIыгъуэр 
зыгъэхьэзырар ЧЭРИМ Марианнэщ.

Дуней нэхур
зымылъагъу пщащэ Iущ

«Мэкъумэшбанкым» 
лэжьапIэ къахуегъуэт

Си къуэшхэр дэнэ щыIэ?

Фи  Iей  фымыгъэпщкIу

Унагъуэ  2339-м  
яIэрыхьащ

КЪАПЩТЭМЭ, «Отбор» 
ИПА ООО-м (Комсомольскэ 
къуа жэм) лэжьапIэ увыфы-
нущ гъэтIылъыпIэм и уна-
фэщIу, сату IуэхухэмкIэ къу-
дамэм и Iэтащхьэу, тракто-
рист-машинисту, щIэныгъэ 
лэжьакIуэу, щIэныгъэ лэ-
жьа кIуэ нэхъыщIэу, агро-
ном-семеноводу. IэнатIэ 
псоми зэгурыIуэныгъэкIэ 
къащтэ Урысей Федерацэм 
и цIыхухэр.

Матвеевскэ къутырым 
щызэхэт «Велес-Агро» 
ООО-р хуэныкъуэщ джэд 
гъэхъунымкIэ IэщIагъэлI. 
Абы и къалэну щытынущ 
фIагъым кIэлъыплъыным-
рэ компьютерым ирилэжьэ-
нымрэ. Къищы нэмыщIауэ, 
ира гъэблагъэ джэд лъэп-
къыфI хэр къэгъэхъуным 
ехьэлIа Iэмэпсымэ зэмы-
лIэужьыгъуэхэм хуэIэзэ опе-
раторхэр.

Щхьэлыкъуэ къуажэм Гъу-
кIэ Тамарэ Iэмалы и пхъум 
щиIэ ГКФХ-мрэ Дзэлыкъуэ-
къуажэ дэс щхьэзакъуэ хьэ-
рычэтыщIэ АкIэжь Ахьмэд 
Къаплъэн и къуэмрэ лэжьа-
кIуэ къызэрыгуэкIхэм яхуэ-
ны къуэщ. 

«Я В АГРО» СЕРВИСЫМ 
ЗИ СЭБЭП ХЭЛЪЫР

«Я в агро» сервисым зы-
пащIэфынущ АПК-м и 
IэщIагъэлI псоми икIи, хуей 
хъумэ, IэнатIэ къыщалъы-
хъуэфынущ къэралым и 
дэтхэнэ щIыпIэми. Абы щы-
зэхэгъэщхьэхукIащ щIына-
лъэ хэр, улахуэм и куэда-
гъыр, ябгъэдэлъ Iэзагъыр, 
нэ гъуэщI унэтIыныгъэхэри 
икIи узыхуейр тыншу къы-
щыбгъуэтынущ. Уеблэмэ, уи 
IэщIагъэм щыхэбгъэхъуэну, 

етIуанэу щIэныгъэ нэ-
хъыщхьэ щызэбгъэгъуэты-
ну Iэмалхэри къыщыпхуэ-
гъэсэбынущ. 

Студентхэмрэ еджапIэ нэ-
хъыщхьэхэр къэзыухахэмрэ 
практикэ щргъэкIуэкIыну е 
пIалъэкIэ нэхъ мыхъуми 
лэжьапIэ щызэрагъэгъуэ-
тыну абы Iэмал щаIэщ. Псо-
ри зэхэту IэнатIэ мин 13-м 
щIигъум къэралым и сыт 
хуэдэ щIыпIэми дэтхэнэри 
хэплъэфынущ.

«Я в агро» платформэм 
къыщыпщIэфынущ АПК-м 
къыщагъэсэбэп технологи-
ехэр зыхуэдэр, отраслым 
зэрызиужьыр, дяпэкIэ нэхъ 
щIэупщIэ зиIэну IэщIа-
гъэхэр, уи щIэныгъэм абы 
щы хэбгъэхъуэфынущ. Къи-
щынэмыщIауэ, къулыкъу кIэ 
узэрыдэкIуеинум ущыху-
щIэкъуфынущ, IэщIагъэ 
пыу хыкIахэр къыхэпхрэ зы-
хуэбгъасэмэ. 

Уи гум дыхьэ IэщIагъэ 
къы хэпыхынумкIи щIэгъэ-
къуэн къыпхуэхъуфынущ, 
тест зэмылIэужьыгъуэхэм 
уп  хагъэкIрэ уаунэтIмэ. 
 КъищынэмыщIауэ, «Я в 
агро»-м Iэмал къует къэра-
лым и IуэхущIапIэ нэхъ зы-
зыужьахэм стажировкэ 
у кIуэу, уигу ирихьмэ икIи лэ-
жьыгъэм ухэзагъэмэ, лэ жьа-
пIэ тэмэм зэбгъэгъуэтыну. 

АГРОПРОМЫШЛЕННЭ 
КОМПЛЕКСЫМ 
УЩЫЛЭЖЬЭНУ 
- ТЕЛЪЫДЖЭЩ

«Урысейм и Мэкъумэш-
банкым» иригъэкIуэкIа 
къэп  щытэныгъэхэм къызэ-
рагъэлъэгъуамкIэ, зыщIэуп-
щIахэм я процент 20-р къуа-
жэм щылэжьэну хуейщ. 

 Нэхъ щIэупщIэ зиIэхэм 
ящыщщ гъавэ гъэкIынымрэ 
(процент 20-м) Iэщ гъэхъу-
нымрэ (процент 17-м). 
Иужьыр нэхъ къыхах зи ныб-
жьыр илъэс 45 - 54-м итхэм 
(процент 27-м), япэр – илъэс 
55 - 64-м итхэм (процент 
 26-м). Жызум гъэкIыныр 
яфIэгъэщIэгъуэнщ илъэс 
18-м къыщыщIэдзауэ 34-рэ 
зи ныбжь нэхъ щIалэIуэхэм. 

Иужьрей илъэситхум 
 мэ къу мэш хозяйствэм и от-
раслхэм унэтIыныгъэщIэ 
куэ д къыхыхьащ. Къэунэ-
хуащ  Iэ щIагъэщIэхэр, техно-
логиещIэхэр, компание 
хьэлэмэтхэр. АПК-м иджы 
ущы лэжьэну телъыджэщ 
икIи удэзыхьэхщ, ахъшэ 
 хъарзыни къыпокIуэ. Абы Iэ-
мал  гъуэзэджэхэр къарет 
лэ жьэн щIэзыдзагъащIэхэ-
ми Iэзагъ ин зыбгъэдэлъхэ-
ми. «Я в агро» платформэм 
и къалэнщ ахэр зэщIигъэу-
Iуэну, хуей псоми, дэIэ пы-
къуэгъу яхуэхъуну. Ид жып-
сту щыщIэдзауэ мэкъу мэш 
хозяйствэр хуэныкъуэщ 
къэунэхуагъащIэ Iэ щIа гъэ-
хэм - генетикхэм, биотехно-
логхэм, дронхэм я опера-
торхэм, сити-фермерхэм, 
агроэкологхэм.

«Агропромышленнэ ком-
плексым иужь илъэсхэм 
икъукIэ зеубгъу, къэралым 
и социально-экономикэ 
зыу жьыныгъэм щIигъэхуаб-
жьэу. Ди платформэщIэр 
зыми ещхькъым икIи Уры-
сей Федерацэми дунейми 
апхуэдэ теткъым. Абы и 
фIагъхэм ящыщщ мэкъу-
мэш хозяйствэм лэжьапIэ 
къыщигъуэту цIыхум и гъа-
щIэм адэкIэ зригъэузэщIы-
ну Iэмал етыныр, щIэныгъэ 
иригъэгъуэтрэ IэнатIэфIкIэ 
къы зэригъэпэщмэ. Дэ адэ-
кIи зедгъэужьынущ «Я в аг-
ро» платформэм икIи ар 
банкым и экосистемэм и зы 
Iыхьэщ», - къыхегъэщ «Уры-
сейм и Мэкъумэшбанкым» 
Финанс технологиехэм зе-
гъэужьынымкIэ и центрым 
и директор Батуровэ Еленэ. 

«Урысейм и Мэкъумэш-
банк» АО-р – Урысейм и аг-
ропромышленнэ комплек-
сым и кредит-финанс къы-
зэгъэпэщыныгъэм и лъаб-
жьэщ. Ар 2000 гъэм 
къэу нэхуащ икIи и актив-
хэмрэ мылъкум и куэда-
гъымкIэ нобэкIэ щытщ къэ-
ралым и АПК-м и кредитор 
нэхъыщхьэу. Къищы нэ мы-
щIауэ, урысей банк нэхъ ин-
хэмрэ зэпIэзэрытхэмрэ 
ящыщу дзыхь зэребгъэз 
 хъунумкIэ рейтингым щы-
пашэхэм хохьэ.

ХЬЭТАУ Ислъам.

Тхьэмахуэ блэкIам дунейм 
нэхъ хуабжьу щыIуа хъыбар-
хэм язщ Инджылызым и пре-
мьер-министр Джонсон Бо-
рис и IэнатIэм зэрытекIар. 
«Къулыкъум я нэхъыфIыр 
зэрызбгынэр сигу къоуэ», - 
псалъэхэр щIэту, консерва-
торхэм я партым и уна-
фэщIым и хьэпшыпхэр зэри-
лъхьэжын щIидзащ.

ИНДЖЫЛЫЗ жыжьэмрэ 
дэ рэ сыт зэхудиIуэху, жы ф-
Iэнщ. «Адыгэхэм сакъыте-
хъукIащ», - зэрыжиIэф къу-
дейр фIыщIэ тщIыуэ, илъэс 
зыбжанэ хъуауэ зыдогъэцIыху 
Джонсонхэ я къуэр. Тхьэма-
хуитI дэкIмэ, 2019 гъэм къулы-
къур зэхьэзэхуэ гуащIэм къы-
хэзыха Борис зэрытеувэрэ 
илъэ сищ ирикъунут. Ауэ Лон-
дон и къалэтет къулыкъур 
илъэ сийкIэ езыхьэкIа щIалэм 
премьер-министр IэнатIэр 
тIэкIу «хуэбыхъуу» къы щIэ-
кIащ. Псалъэм папщIэ, 2021 
гъэ лъандэрэ Борис ираудэкI 
ковидым къигъэув хабзэхэр 
къыфIэмыIуэхуу, Даунинг уэ-
рамым щыIэ и хэщIапIэм 
ефэ-ешхэ щригъэкIуэкIыныр 
зэрызэпимыгъэуар. Жа гъуэ гъу -
хэм а щхьэусыгъуэр апхуэдиз-
кIэ гуащIэу къагъэсэ бэ пырти, 
накъыгъэм и 6-м «премьер-
министрым дзыхь хуэ мы-
щIыным теухуауэ» Iуэхур IэIэт-
кIэ зэхагъэкIыну хуежьащ. 
Джонсон и телъхьэхэм я бжы-
гъэр 211-рэ ирикъури, дзыхь 
къыхуэзымыщIи 148-м яIэ щIэ-
кIауэ щытащ. 

«Джонсон дзыхьмыщIыны-
гъэм къелащ» жаIэу, хъыбар 
зэбгратыкIын яухатэкъым, 
пре мьер-министрыр щIэ ры-
щIэу псалъэмакъ щыхэхуам. 
Борис къулыкъу иритауэ къы-
щIэкIащ и хьэл мыхъу-
мыщIэмкIэ фIыуэ къацIыху 
Пинчер Крис. (Мы щIалэр зэ-
ра гъэкъуаншэр жытIэну зэ-
рыт фIэемыкIум къегъэлъа-

Парпиевэ Регинэ и цIэр 
цIы хухэм япэу щызэхахар 
Урысейм и Президентым 
интервью къызэрыIихам-
кIэщ. «Си гъусэу хъуапсэ» 
зэщIэ хъееныгъэм хэт гуп 
жыджэ рым къыхалъхьауэ, 
сабий мыузыншэхэм я гура-
щэхэр ятхыурэ илъэсыщIэ 
псейм кIэращIэрт. «Журна-
лист сыхъуну сыхуейщ», - 
жиIэу зытха Регинэ «Уры-
сейр – нобэ» IуэхущIапIэм 
ирагъэблагъэ ри, къэралым 
и лIыщхьэм интервью къы-
Iихын гуращэр къехъулIа 
зэрыхъунуми хуа гъэхьэ-
зырауэ щытащ. 

- Сыт щыгъуи президент 
ухъуну ухуея? – йоупщI Уры-
сейм и лIыщхьэм Регинэ. 

 - Сигу къэкIыххакъым, - 
 кърет жэуап Путин Влади-
мир. - ЗэрымыщIэкIэ Iуэхур 
ап хуэдэу къекIуэкIауэ аращ. 

 - Сыт-тIэ узэрыхъуну ухуеяр? 
- Сызэджэ тхылъхэм елъы-

тауэ захъуэжырт IэщIагъэ 
сызэхъуапсэхэм. 

Зэм кхъухьлъатэзехуэу, сэ 
сщIэрэ, иужькIэ тIасхъэ щIэ-
хыу. Зы цIыхум и закъуэ и Хэ-
кум щхьэкIэ куэд зэрыхузэ-
фIэкIынур сфIэтелъыджэт.

 Интервьюм еплъа псоми я 
гур цIыкIу ищIат хъыджэбз 
цIыкIум «СыноIусэ хъуну?» 
жриIа нэужь, Путиныр къы-
зэрыбгъэдыхьам. 

Дауэ хъужа а хъыджэбз 
цIыкIум и Iуэхур? Зы дакъи-
къэкIэ утыку кърашэу ящы-
гъупщэжа? Къызэры щIэ-
кIым кIэ, иджыпсту Регинэ 
МГУ-м и журналист факуль-
тетым и ещанэ курсым 
щIэсщ. Хъыджэбзыр зэре-
джэм хуэдэурэ ирагъэблэ-
гъащ фIэщхъуныгъэр зи лъа-
бжьэ, «Спас» нэтыныр ири-
гъэкIуэкIыну. ЦIыхухэм ягу-
хэр занщIэу зытхьэкъуа 
пща щэм ущедаIуэкIэ, укъэ-
щIэрэщIэжым ещхьщ. Ду-
нейм нэхъ Iущ дыдэу тета 
цIы хухэм я псалъэхэр щы-
зэхыбох ар илъагъуну Iэмал 
зимыIэ пщащэм зэригъэза-
хуэ гупсысэхэм. 

Регинэ 2001 гъэм шыщ-
хьэуIум и 10-м Ташкент къы-
щалъхуащ. Илъэсий дэкIа 
нэужь, унагъуэр Iэпхъуэжащ 
Новгород Ищхъэрэ областым 

Абхъаз Республикэм и 
президент Бжание Ас-
лъэн мэкъуауэгъуэм и 
 16-м «Парламентым хуи-
гъэхьа джэпсалъэм» и 
гугъу ещI абхъаз парла-
ментым и депутат Джин-
джолие Алъхъэс. Доху-
тыр щIалэм и Iуэху еп-
лъы кIэр къигъэна Iуэри, 
Украинэм кIуащ. Ды зэ-
рыт зэманым ар Донецк 
щыIэщ, уIэгъэхэр егъэ-
хъужри. Хъыбарым щы-
гъуазэ дещI Сыхъум къы-
щыдэкI «Нуж ная газе- 
та»-м. 

«ИЛЪЭСИТI хъуауэ пре-
зи дентым и джэпсалъэ 
ды зэжьэр дунейм къызэ-
ры техьэххам егъэлеяуэ 
ды щогуфIыкI. Мыхьэнэ 
зи Iэр ар зытепсэлъыхьра-
къым, а лъэныкъуэмкIэ 
щIэуэ ма щIэщ зэхэтхар. Ди къэралым хабзэм тету лэжьэну 
зэримурадыр езыр узыщыгуфIыкIыпхъэ Iуэхущ». 

 Апхуэдэу щабэу ирешажьэри, Алъхъэс и щхьэр течауэ топ-
сэлъыхь Абхъаз республикэми президентым и лэжьэкIэми ди-
гъуэхэм: 

- Ди къэралыр нобэ зыIут IэнатIэм тепщIыхьмэ, сэ къыс-
фIэIуэхур мандаринрэ жызуму Iутхыжар зыхуэдизракъым, - 
хуэмурэ йокIуалIэ дохутырыр республикэм щызэхуэмыхъу 
Iуэхухэм. Псалъэм папщIэ, Алъхъэс идэркъым Абхъазым 
езым и дзэ зэригъэпэщыжыну ахъшэ зэримыIэм щхьэкIэ, Уры-
сейм щыгугъыныр зэринатIэр. Абы нэхърэ нэхъыкIэжщ, депу-
татыр зэреплъымкIэ, президентым езыхэм я гукъыдэжкIэ Ук-
раинэм кIуауэ щызауэ абхъаз щIалэхэм я гугъу зэримыщIых-
хар. 

Шынагъуэншагъэм щытепсэлъыхьым, Урысейм дэрэ ди 
зэхущытыкIэм и гугъу ищIащ президентым. ГурыIуэгъуэщ, 
урыс зауэлI базэхэм дэ дымышынэу дагъэпсэу. Ауэ къыб-
гурыIуэн хуейр абы и закъуэкъым. Дэ зэрыщыту Украинэм 
щригъэкIуэкI зауэ Iуэхур Урысейм щыдэтIыгъкIэ, абы пщIы 
бжыгъэкIэ щызауэ ди щIалэхэм я цIэ къриIуэ хъунутэкъэ? Сыт 
Iейуэ хэлъыр абыхэм ягу яхуэпIэтыным? Абы нэхърэ нэ-
хъыфIыжт Абхъаз республикэм, иджыри 2014 гъэ лъандэрэ, 
ДНР-мрэ ЛНР-мрэ я посольствэ къыщызэIупхыныр. Къэра-
лым и унафэщIым абы щыIэ щIалэхэр езым къыдэщI-
къыдэмыщIкIэ щIигуэшын щыIэкъым. Апхуэдэу ищIэмэ, ди 
щIалэхэм яхузэфIэкIа псори хигъэкIуэдэжу аращ. Къэралы-
гъуэу абы нобэ щызауэр иджыри къабыл ящIа-ямыщIа Аб-
хъазым и закъуэщ. Ар абыхэм егъэлеяуэ фIыщIэ ящI. А Iуэхур 
къэгъэщхьэпэн хуейщ. Сирием посольствэ къыщызэIудох,  
зауэ  Iуэху къэхъумэ, сэбэп дыхуэхъун хуэдэу зэгурыIуэныгъэ 
етщIылIэу. Зауэм хэт Сирием дэ сэбэп дызэрыхуэхъуфыну 
щIыкIэр си щхьэкIэ си нэгум къысхущIэгъэхьэркъым. 

Иджы дунейм щекIуэкIхэм я гугъу тщIынщ. Тыркумрэ Иорда-
ниемрэ щыпсэу ди цIыхухэм яхуэгъэзауэ зыри щызэхэсха-
къым ди президентым къипсэлъахэм. Ахэр дунейм темыт нэ-
хъей! СызэрыцIыкIурэ зэхызох бэлыхьу дызыхэтри дызыхэтари 
зэрыщыту мыбдежым и закъуэ щекIуэкI хуэдэу къыщапсэлъ 
конгрессхэм щыжаIэхэр. Зыми зихъуэжынукъым ди къуэшхэр 
Хэкум къэмыкIуэжауэ. Пщэдейрей махуи диIэнукъым, лъэп-
къыр дызэкъуэмыувауэ. Апхуэдэу къанэмэ, дэ дыхэкIуэдэжу 
аращ. Бзэр тхъумэнти, щэнхабзэм зедгъэужьынти жыхуэтIэхэм 
зыри къимыкIыу аращ итIанэ. ЩIэныгъэкIэ къахута гъу-
напкъэм деж дыIутщ дэ иджыпсту. ЦIыху мини 100 фIэкIа ири-
мыпсалъэу къела бзэ иджыри къэхъуакъым. Иджы си бзэгум 
содзэкъэж. Сыт дэ мини 100 фIэкIа дымыхъуу щIыжысIэр, хы 
щIыбым ди къуэш мин 500 щыпсэууэ? Абыхэм я бжыгъэр 
здынэсыр зыми ищIэркъым. Сыт къэралым и президентым 
абыхэм защIыхуимыгъазэр? 

Парламентыр еханэу щызэхуэсам щыгъуэ, программэ гуэр-
хэр къащтауэ щытащ. Юристхэри, экономистхэри, депутат-
хэри зэлэжьа проект. Лэжьыгъэшхуэ зэфIэдгъэкIат, Iэ тедзэн 
фIэкIа зыри хуэмыныкъуэжу. Иджы сыт къэхъур? Аргуэру ко-
миссэ зэхуашэсу егупсысын хуейуэ жаIэ. Къэрал щIыбым 
щыIэ ди къуэшхэр къэфшэжыну фыхуэмеймэ, нахуэу жыфIэ. 
Пэжщ, ар пхузэфIэкIын папщIэ, политикэ тегушхуэныгъэ 
пхэлъын хуейщ. Куэдым яфIэфIынукъым ар. Ахэр псори му-
слъымэн щIэпхъаджащIэущ къызэралъытэр-тIэ. Мис а дела-
гъэм сыт хуэдизрэ дызэредэIуэнур? КъызэрыщIэкIымкIэ, дэ 
Никарагуам, Сирием лIыкIуэ щыдиIэн хуейщ. Километр 200-
кIэ нэхърэ мынэхъ жыжьэу псэу си къуэшхэр-щэ? Сыт абыхэм 
яхуэтщIар? Зэман пхэнжым тщIапхъэ гуэр зэрыщыт-
хуэмыщIам къикIыркъым иджыпсту зыри щIэн хуэмейуи пщIэ 
мыхъунуи. Дэнэ щыIэ лъэпкъыр зэкъуэгъэувэжын гу-
къыдэжымрэ къарумрэ? Аркъудейр зыхэмыт «Джэпсалъэм» 
сыт и мыхьэнэр? 

гъуэ инджылыз правительст-
вэм елъытауэ, ди зэхэтыкIэр 
куэдкIэ зэрынэхъ къабзэм). 

ИтIани, инджылыз къулы-
къу щIэхэм я лэжьэкIэм щап-
хъэ зытепхыфын куэди хэтщ. 
Псалъэм папщIэ, дэтхэнэ зы-
ми и Iуэху еплъыкIэр утыку 
къи щIыну зэрымышынэр. 
 КъулыкъущIэхэр хэзыхахэм 
ап хуэдизкIэ яфIолIыкIри, жа-
Iам тумыгъуэтэжу яхэмы-
Iуэныр ехъулIэныгъэ псоми 
япэ ирагъэщ. 

«Лъы фымыгъэжауэ си 
 къулыкъум сытевгъэкIыфы-
нукъым», - жиIэу къахэпсэ-
лъы хьа Джонсон адэкIэ къы-
щыщIари зы таурыхъ ирокъу. 
Ба дзэуэгъуэм и 6-м къы щы-
щIэдзауэ правительствэм хэт-
хэр езыхэм я гукъыдэжкIэ 
IукIын щIадзащ. «Кхъухь щIи-
лъафэр жумэрэнхэм ябгынэ» 
псалъафэр ягу къагъэкIыжу, 
нэхъ жьэнахуэхэм къапсэ-
лъын щIадзащ Джонсонрэ 
абы и правительствэмрэ я 
Iуэху зыIутыр къэзыгъэлъа-
гъуэ жыIэгъуэщIэ. «ИгъащIэм 
тлъэгъуакъым кхъухь щIи-
лъафэм жумэрэныр ибгы-
нэу», - жаIэрт абыхэм. Ба-
дзэуэгъуэм и 7-м ирихьэлIэу, 
правительствэм щыщ цIыху 
50-м нэс я къулыкъум текIа 
нэужь, Джонсони арэзы 
хъуащ  «къулыкъухэм я нэхъы-
фIым» текIыну. 

Сыт хужаIэр ди лъэпкъэгъуу 
зыкъэзыгъэлъагъуэ щIалэ 
псынщIэм? ИщIамкIэ зыкъиу-
мысыркъым. Iэзэу пцIы еупс. 
«И бэуэкIэм ещхьщ и пцIы 
упсыкIэри», - хужаIэ. Къы зэ-
ры щIагъэщу, псынщIэрыпса-
лъэу «къысхуэвгъэгъу, сэ абы 
гурэ псэкIэ сыхущIогъуэж» 
жиIэн щIедзэ. 

Дауи, премьер-министрыр 
и къулыкъум трагъэкIын щхьэ-
кIэ, ар зэрыпцIыIуэпцIышэр 
щхьэусыгъуэшхуэкъым. Хэт 
политикым пэжкIэ щыгу-
гъыр? ЩытеувагъащIэм 
Джон сон Инджылызыр Евро-
пэм и Советым къыхигъэ-
кIыжыну къалэн зыщищIыж-
ри, ар зригъэхъулIауэ щытащ. 
А Iуэхум и телъхьи и бии щы-
куэдщ къэралым. Украинэм 
зауэ зэрыщекIуэкI нэгъунэ 
 къигъэсэбэпащ Борис и 
 къулыкъум къытенэн папщIэ. 
Дзыхь зэрыхуамыщIыр къа-
гъэнэIуэну зыщагъэхьэзыр 
махуэхэм ар Индием кIуэри, и 
щхьэм сарыкъ фIэлъу джэ-
гушхуэм яхухэтащ. Абы къи-
кIыжри, Киев зричащ. КIэщIу 
жыпIэмэ, трагъэкIынкIи зэры-
хъунум IэщIэкIыну зы Iэмали 
къигъэнакъым. Политикэ и 
лъэныкъуэкIэ Джонсон Ин-
джылызым гуэкIын гукъыдэж 
зиIэ зэпыт Шотландиемрэ Ир-
ландиемрэ игъэгушхуэIуауэ 
къалъытэ. 

 Мэкъуауэгъуэм и 29-м НА-
ТО-р щызэхуэса зэIущIэшхуэм 

Тыркум и президент Эрдоган 
Тайип гушыIэм хэту ехъур-
джэуат Джонсон. США-м и 
президент Байден Джо зыхуи-
гъазэри: «Мис мыбы ди напэр 
трех», - жиIащ тырку прези-
дентым дыхьэшхыурэ. «Гушы-
Iэу аращ ар, Борис», - три-
лъэщIащ Байден Эрдоган и 
псалъэхэр. ЖиIам къригъэ-
кIар хэт ищIэн, ауэ утыку къы-
щихьагъащIэм Джонсон Бо-
риси абы и шыпхъу Рэйчели 
Тыркум кIуэрейуэ щытащ, 
къы зытехъукIа къуэпсхэр къа-
лъы хъуэжу. Уеблэмэ зэдэлъ ху-
 зэшыпхъум я фIыгъэкIэ я 
лъэпкъым и къежьапIэу къа-
лъытэ адыгэ бзылъхугъэм и 
цIэри утыку кърахьауэ щы-
тащ. ЛъапIэу икI адыгэ хъы-
джэбзхэм хагъэгъуащэу яща, 
е пэж дыдэу адыгэу щыта – а 
упщIэм и жэуапыр зэманым 
зэхигъэкIынщ. ТIум щыгъуэ-
ми, «дыдэлэжьэну ди щхьэ 

хуэдгъэфащэркъым» къыпху-
жаIэныр щIагъуэкъым. 

 Джонсон зэрыIукIыр па-
щтыхь гуащэми жриIакIэщ, ар 
къыщигъэлъагъуэ тхылъхэри 
хьэзырщ. Абы и пIэкIэ хэт теу-
вэу щытми, къэралым и Iуэху 
зе хьэкIэм зихъуэжыныр 
фIэщ хъугъуейщ. Псом хуэ-
мыдэу ар Урысейм къызэрыху-
щытым. Хуэзыгъэфащэ щы-
Iэщ, Украинэм хуащI гулъытэр 
зыIэщIэужэгъуа инджылызхэм 
я Iуэху бгъэдыхьэкIэр  яхъуэжын 
папщIэ, Джонсон Iэубыды-
пIэншэр къагъэщ хьэпэу. 

 ИтIани, Инджылызым и 
премьер-министр къулыкъум 
папщIэ къызэдэжэхэмя зэхьэ-
зэхуэм щIидзакIэщ. ТекIуэну 
нэхъ зыхуагъэфащэхэр щы 
мэхъу: мылъку IуэхухэмкIэ ми-
нистр Сунак Риши, сату поли-
тикэмкIэ министр бзылъхугъэ 
Мордонт Пенни, хамэ къэрал 
IуэхухэмкIэ министр Трасс 
Элизабет. ГъэщIэгъуэнращи, 
утыку къихьа цIыху 11-м мыин-
джылызхэри яхэтщ. Псалъэм 
папщIэ, Сунак Риши Ин-
джылызым къыщалъхуа инд 
щылъхущ. Къэралым шына-
гъуэншагъэмкIэ и министр 
Уоллес Бен зэхьэзэхуэм хы-
хьэн идакъым. Абыи и япэ 
Iыхьэм упхыкIын папщIэ, нэ-
гъуэщI мыхъуми, цIыху 20-м Iэ 
пхуаIэтын хуейщ. ЕтIуанэ 
Iыхьэм – цIыху 30-м. 

Премьер-министрыщIэр и 
IэнатIэм пэрыхьэнущ фо-
кIадэм и 5-м. АпщIондэху 
Джонсон Борис къулыкъур 
пIалъэкIэ игъэзэщIэнущ.  

хыхьэ Редькинэ къуажэм. Аб-
деж къыщыщIэдзауэ сабийр 
балигъым хуэмышэчынкIи 
хъуну куэдым пхыкIащ. Илъэ-
сий щрикъум, хъыджэбз 
цIыкIум къеуэлIащ имылъа-
гъуу икIи земыкIуэфу зыщIа 
уз хьэлъэ. Ауэрэ ипхъу сыма-
джэм гугъу демыхьыжыф и 
адэм унагъуэр ибгынащ. 
«ЛIыхъужькIэ фIэкIа сызэ-
мыджэфыну си анэм фIыщIэ 
хузиIэм и гъунэм зэи сынэсы-
нукъым», - жеIэ Регинэ. Анэм 
и закъуэ къигъэтэджащ хъы-
джэбз цIыкIумрэ абы и 
дэлъху Тимуррэ. 

Хуэмурэ хъыджэбз цIыкIум 
Iыхьлы пэлъытэ къыхуэхъуащ  
сымаджэщхэмрэ дохутыр-
хэмрэ. Зыри зэримылъа-
гъумрэ къызэримыкIу хьы-
фымрэ нэмыщIыж, Регинэ 
псэууэ къахуэгъэнэнымкIэ 
гугъэу щыIэр мащIэ дыдэт. И 
пхъур къызэфIигъэувэжын 
щхьэкIэ и къару емыблэжа и 
анэм дохутырхэм къыжраIащ 
абы и щхьэ лъынтхуэм лъы 
узыншэ хэбгъэлъадэмэ, хъу-
жынкIи хъуну. Регинэ и 
 дэлъ ху  нэхъыжь Тимур и лъыр 
езэгъыну къыщIэкIри, ап хуэ-
дэ щIыкIэкIэ хъыджэбз цIы-
кIум и лъакъуэхэр къыщIэу-
вэжащ, ауэ и нэм иджыри 
зэримылъагъущ. ИтIани, и 
хъуреягъкIэ щекIуэкIыр зы-
хэзымыщIэжу щыта сабийр и 
дэлъхум къригъэлауэ жыпIэ 
хъунущ. ТIэунейрэ хагъэлъэ-
дащ хъыджэбз цIыкIум и 
щхьэ куцIым лъы. Куэд дэмы-
кIыу ар ныкъуэдыкъуэхэр 
къы зэрырашэкI гум хуэмы-
ныкъуэж хъури, хуэмурэ гъа-

щIэм къыхыхьэжащ. Регинэ 
шахмат джэгуу, хьэпIацIэ-
щыгъэ иухуэну, псым есу зри-
гъэсащ. Хъыджэбзыр псым 
есыф къудейкъым, ныкъуэ-
дыкъуэхэм я урысейпсо зэ-
хьэзэхуэм тIэунейрэ дыщэ, 
тIэунейрэ дыжьын медалхэр 
къыщихьащ, метр 50-кIэ 
«брасс» есыкIэкIэ зэпеуахэ-
ми дыщэ къахихащ. 

Илъэс 20-м ит хъыджэб-
зым и ехъулIэныгъэ псом 
нэхъ ри нэхъ лъапIэщ абы и 
гупсысэкIэр. «Сэ дунейм и 
пэжыпIэр къэслъагъун щхьэ-
кIэщ си нэм имылъагъуу сы-
щIэхъуар», - щыжеIэ Регинэ 
езым иригъэкIуэкI нэтынхэм 
я зым. ПхыплъыкIэ куу зиIэ 
пщащэм фIэфIщ езым хуэ-
дэу бэлыхьым пимыкIуэт, 
псэкIэ хахуэ цIыхухэм епсэ-
лъылIэну. Абыхэм я пэрыту 
Регинэ куэд щIауэ къилъы-
тэрт Австралием щыщ Вуй-
чич Ник. Iэи лъакъуи пымыту 
къалъхуа щIалэр дуней псом 
щыцIэрыIуэщ цIыхухэр ехъу-
лIэныгъэщIэхэм тегъэгуш-
хуэнымкIэ. 

Регинэ дохутырхэм яху-
жиIэм уедаIуэмэ, махуэ къэс 
ущIэтхьэусыхэ псори жыжьэу 
къонэ. «Ди зэманым и лIы-
хъужьхэр дохутырхэращ, - же-
Iэ пщащэм. - Ахэр дакъикъэ 
къэс щIогупсыс ди узынша-
гъэр зэрырагъэфIэкIуэнум. 
Шэч закъуи къытесхьэркъым 
абыхэм гува-щIэхами си нэр 
къызэрагъэплъэжын Iэма-
лым зэрынэсынум.Нэ къудеи 
мыхъуу, зыгурым Iэ къы-
зэрыхуагъуэтынум, лъэ зэры-
щIагъэувэжынум». 

2022 гъэм и япэ илъэс ныкъуэм анэ 
мылъкур яIэрыхьащ унагъуэ 2339-м.  
Абыхэм ящыщу 2068-р япэ сабийр 
къызыхэхъуахэрщ. 

ФИГУ къэдгъэкIыжынщи, анэ (унагъуэ) 
капитал программэр 2026 гъэм и кIэм нэс 
ягъэIэпхъуащ, 2020 гъэм и мэлыжьыхьым 
щыщIэдзауэ сертификатыр иратыну хуи-
тыныгъэ яIэ хъуащ япэ сабийхэр къыща-
лъхуа (я быну къэзыщта) унагъуэхэм. 

Анэ мылъкум и сертификатхэр уна-
гъуэхэм я нэхъыбэм Iэрагъэхьэ лъэIу 
тхылъ кIэ зыхуамыгъазэу. Япэ сабийр къы-
зэралъхуу ар хьэзыр мэхъу, ЗАГС-м зыуэ 
щыт и къэрал реестрым къыщыхьахэм 
япкъ иткIэ. Абы хэмыхьэр сабийр ипIыну 
къэзыщтэ унагъуэхэрщ. Сертификатыр 

къаIэрыхьэн папщIэ лъэIу тхылъ ятхын 
 хуейщ, япIыну къащта сабийм теухуахэр 
хэIущIыIу зыщIыфынур езы адэ-анэхэра-
щи. 

2022 гъэм япэ сабийм тещIыхьа анэ 
ахъшэр сом 524 527,9-рэ мэхъу. Япэ са-
бийр къызэралъхуу (е я быну къызэра-
щтэу) анэ капиталыр къагъэсэбэп хъунущ 
ипотекэм и пэщIэдзэ взносыр халъхьэн е 
псэупIэмкIэ щIыхуэмрэ абыкIэ ятелъ про-
центымрэ япшыныжын папщIэ. Ар 
щызэфIэбгъэкI хъунущ кредит организа-
цэхэу ПФР-м и щIыналъэ IэнатIэм зэ-
гурыIуэныгъэ езыщIылIахэм. Анэ ахъшэр 
къэгъэсэбэпынымкIэ лъэIу тхылъымрэ Iэ-
мал имыIэу зыхуеину дэфтэрхэмрэ бан-
кым езым Iэрегъэхьэ Пенсэ фондым. 

 КЪАН Мырзэ.

Унагъуэм, лъагъу ны-
гъэм, зэхуэпэжыныгъэм  я 
махуэм КъБР-м и суд прис-
тавхэр щыIащ Сабий унэм 
и гъэсэнхэм я деж. 

УРЫСЕЙ ФССП-м и упра-
вленэу КъБР-м щыIэм и 
лэжьакIуэхэр Республикэ 
сабий унэм и паллиатив 
 къудамэм щыIэ сабийхэм 
махуэшхуэмкIэ ехъуэ-
хъуащ. Мы хэщIапIэм жэщ 
-махуэ имыIэу медицинэ 
дэIэ пыкъуныгъэ щагъуэт 
узыфэ хьэлъэ зыпкърыт 
сабийхэм. Ахэр сыт щы-
гъуи хуэ ныкъуэщ гулъы- 
тэ.

Суд прис тавхэм меди-
цинэ IуэхущIапIэм иратащ 
энтеральнэу ирагъэшххэр, 
хущхъуэхэкIхэр, апхуэдэуи 
сабийхэм зезыгъэужь му-
зыкэ хьэпшыпхэр. Абы хэм 
цIыкIухэр зрагъэцIыхуащ, 
ахэр зэраIыгъ щIыкIэм зы-
щагъэгъуэзащ. Хосписым 
и дохутырхэм зэрыжаIащи, 
сыт хуэдэ гулъытэри зэи 
лей хъуркъым. Абыхэм 
хьэщIэхэм фIыщIэ хуащIащ 
щIэх-щIэхыурэ къазэ ры-

Я гум къыбгъэдэкIыу

хуэкIуэм папщIэ. Езы суд 
приставхэри медицинэ 
лэжьакIуэхэм ехъуэхъуащ 
махуэшхуэмкIэ, я уна-
гъуэхэм щIэсхэми я нэIэм 

щIэтхэми гъащIэм зыщы-
Iууэ лъэпощхьэпохэм зэры-
пэлъэщын къару, бэшэчы-
гъэ, узыншагъэ быдэ яIэну 
зэрагуапэр жаIащ. 

«Урысейм и Мэкъумэшбанкым» къуажэдэсхэм папщIэ 
платформэщIэ къы зэ ригъэпэщащ щIэныгъэ зрагъэ-
гъуэтынымрэ ла жьа пIэ къэлъыхъуэ нымрэ хуэу нэ тIауэ. 
«Я в агро» Iэмалы щIэр къагъэ сэбэпыфынущ школа-
кIуэхэм я деж щегъэжьауэ Iэ щIагъэлI Iэзэ хэмкIэ иухыу. 
Иджыпсту Къэбэрдей-Балъкъэрым щыпсэу хэм папщIэ 
лэжьапIэ IэнатIэ 25-рэ абы къахуегъэлъа гъуэ.

КъБР-м и цIыхубэ артист, Горький 
Максим и цIэр зезыхьэ Урыс къэ-
рал драмэ театрым и артист икIи и 
режиссёр Балъкъэр Юрэ и ныб-
жьыр илъэс 75-рэ ирикъуащ. 

ТЕАТРЫР зищIысыр иджыри имы-
щIэу, зы спектакли и кIэм нэсу еп-
лъыну къыхуимыхуауэ, зэрымы щIэ-
кIэ, ар IэщIагъэ хуэхъуауэ жыпIэ хъу-
нущ. ТIыхъужь Алий зыхэт спектакль 
нэхъапэIуэкIэ телевизоркIэ Балъкъэр 
Юрэ щеплъам, нэхъыжь угъурлым и 
джэгукIэм ихьэхупат. Ауэ абы щы-
гъуэм иджыри къыгурыIуатэкъым ар 
спектаклми киноми. 

«Телемеханика» заводым Юрэ 
 радиомонтажникыу щылажьэрт, ар-
тист IэщIагъэм зэгуэр хуеджэнуи и 
пщIыхьэпIи къыхэмыхуэу. Москва 
Щукиным и цIэр зезыхьэ Театр учи-
лищэм къыщызэIуахыну адыгэ сту-
дием щрагъэджэнухэр къыщыха-
хым, и адэ къуэшым ипхъу, Щоджэн-
цIыкIу Алий и цIэр зезыхьэ Къэбэр-
дей къэрал драмэ театрым и артисткэ 
Балъкъэр Тамарэ абы къыбгъэдэкI 
лъэIу тхылъ итхащ, езым зыри хи-
мыщIыкIыххэу. Абы щыгъуэ иджы 
хуэ дэу хъыбархэр псынщIэу зэрызы-
лъагъэIэс Iэмалхэр щыIэтэкъым. 
 КъБР-м ЩэнхабзэмкIэ и министерст-
вэм къыбгъэдэкI тхыгъэ мыгувэу 
Юрэ къыщыIэрыхьэм, япэщIыкIэ 
гузэ ващ, Iуэху мыщхьэпэ къыIэ-
щIэщIа и гугъэу. КъызэрыщIэкIам-
кIэ, экзамен зрагъэтынухэр къы-
щыхахыну зэпсэлъэныгъэм ира-
гъэблагъэу арат. ЖыхуаIа махуэм 
министерствэм кIуэмэ, зэпеуэкIэ 
къыхах щIалэгъуалэ гупыр зэхэтт, 
адэкIэ-мыдэкIэ ирикIукI-кърикIукIыу. 
Чэзур къылъысу щыщIыхьэм, игъэ-
хьэзырам иригъэдэIуэну къыжра -
Iащ. АрщхьэкIэ, зыри зримыгъащIэу 
зэрыкIуар щагуригъаIуэм, етIуанэ 
Iыхьэм зигъэхьэзыру тригъэзэну 
къы хуагъэуващ. Адыгэбзэр абы 
 щыгъуэ фIыуэ игъэшэрыуэфыртэ-
къыми, Вольнэ Аул дэс Лэкъун Сэ-
фарбий елъэIури зыдигъэIэпы-
къуащ. Экзаменым и етIуанэ Iыхьэм 
зэдэIуэнухэм я цIэ-унэцIэхэр къы щы-
хьа тхылъымпIэм хэттэкъым. Игъэ-
хьэзыра усэм къеджэну апхуэдизкIэ 
укIытэрти, экзамен зрагъэтынухэм 
зэрыхэмыхуам хуабжьу щыгуфIы -
кIыу псынщIэу лэжьапIэм игъэзэ -
жат.

Адыгэ студием щрагъэджэну къы-
хахахэм яхэтт курыт еджапIэм къы-
дыщIэса и ныбжьэгъу Шэрджэс Му-
хьэмэди. ИрагъэцIыхуахэм, зрагъэ-
лъэгъуахэм ятеухуа гъэщIэгъуэн куэд 
абы къыщыхуитхкIэ куэдым хэкIы-
жауэ къыфIэщIырт. ЩIымахуэр къэ-
б лэгъауэ Мухьэмэд къыхуиIуэхуащ 
къадеджэхэм ящыщ зы еджапIэм 
зэрыщIагъэкIыжар икIи абы и пIэкIэ 
псынщIэу зигъэхьэзыру еджакIуэ 
кIуэну. Адыгэ студием и художест-
веннэ унафэщI Калиновский Лео -
нид Мухьэмэд Юрэ щхьэкIэ щеп-
салъэм, кIуэну арэзы хъуащ. Япэ ищ-
ри зыгуэр кIуакIэт, ауэ къащтатэ-
къым. ЗэрызэгурыIуам тету, заводым 
зыкъригъэутIыпщри Москва лъэ -
тащ. Адыгэ студием щеджэхэм, Ка-
линовскэри яхэту, я пащхьэм зы-
къыщигъэлъэгъуащ. Игъэхьэзырам 
къахуеджа нэужь, Калиновскэм жи-
Iащ ректорым и деж щIыхьэу усэм 

«Химки» - «Зенит» зэIу-
щIэмкIэ пщэдей зэхаублэ-
нущ Урысей Федерацэм 
футболымкIэ и премьер-
лигэм 2022 - 2023 гъэхэм 
щекIуэкIыну зэхьэзэхуэр. 
Сыт щыгъуи хуэдэу, къэра-
лым и командэ нэхъ лъэщ 
дыдэ зэмылIэужьыгъуэхэм 
яхэту пщIэрэ щIыхьрэ яIэу 
зыкъагъэлъэгъуэнущ ди 
 лъахэгъу щIалэхэми. 

ДЭ, дауи, дытемыпыIэу ды-
кIэлъыплъынущ Къэбэрдей -
Балъкъэрым пыщIэныгъэ 
 хузиIэ дэтхэнэ зы футболист-
ми. Дригушхуэнущ абыхэм            
я ехъулIэныгъэхэм, жагъуэ 
тщы хъунущ зыгуэрхэр къай-
мыхъулIэмэ. Псом япэрауэ, 
дыдэщIыну къыщIэкIынущ 
зыкъом щIауэ премьер-лигэм 
и нэхъ адыгэ командэу къа-
лъытэ Мэзкуу и «Локо мо-
тив»-м. Абы хэту зэман ипэкIэ 
чемпионатым дыщэ медал-
хэмрэ къэралым и  кубокымрэ 
зыIэрагъэхьауэ  щытащ а 
гупыр зыгъасэхэу Ещтрэч 
Владимир, Хьэпэ  Заур, Би-
джиев Хьэсэнбий сымэ. Аращ 
топджэгу иным япэ лъэбакъ-
уэхэр щачар Бырхьэм Къан-
темыр, Джатэгъэжь Инал, нэ-
гъуэщIхэми. Нобэ «Ло ко мо-
тив»-м и тренер нэхъыщхьэщ 
абы щыджэгуа икIи гъэ-
сакIуэу къэнэжа Хьэпэ Заур. 
Иужь илъэс зыбжанэм ар 
Мэзкуу и «Ло ко мотив»-м и 
г ъуащхьэтетхэм ядэлэжьащ. 
Абы и гъэсэн бразил щIалэ 
Гильерме Маринатэ апхуэ-
дизу лъэщу зыкъегъэлъа-
гъуэри, Урысей  Федерацэм и 
командэ къы хэхам хагъэ-
хьащ, ди къэралым и цIыхуу 
къалъытэри. Дыхуейт Заур             
зи пашэ гупыр зэпеуэм щы-
нэхъ лъэщ ды дэхэм ящыщ зы 
хъуну.

Футболист щхьэхуэхэм я 
гугъу пщIымэ, япэ игъэщып-
хъэу къыщIэкIынущ Мырзэ 
Резуан. Премьер-лигэм и ко-
мандэ нэхъ лъэрызехьэхэм 
ящыщ Мэзкуу и «Спартак»-м 
зэрыхэта иужь илъэсищым 
абы и зэфIэкIыр нэсу къы-
хуэгъэлъагъуэкъым. Япэ щIы-
кIэ, зэпсэлъэныгъэхэр кIыхь 
хъури, гупым дэщIыгъуу тэ-
мэму зигъэсэну Iэмал иIа-
къым. КъыкIэлъыкIуэу фэбжь 
зэмылIэужьыгъуэхэр игъуэ-
тащ. Иужьым, гупым хэзыша 
Кононов Олег и къулыкъум 
трагъэкIри, тренер нэхъыщ-
хьэ ягъэува хамэ къэрал тре-
нерхэм утыку кърагъэхьэща-
къым, езыхэм къыздашахэр 
тегъэщIэн ящIынути. Арати, 
тIэунейрэ Мэзкуу областым и 
«Химки»-м бэджэнду иратащ. 
А гупыщIэм апхуэдизу хэзэ-
гъащи, иджы зыхагъэхьэпащ. 
Япэ гъэхутапIэ хъунущ иужь 
илъэсищым къэралым и чем-
пион хъу зэпыт Санкт-Петер-
бург и «Зенит»-м пщэдей дра-
гъэкIуэкIыну зэхьэзэхуэм и 
пэщIэдзэ зэIущIэр.

Япэ дивизионым къыхэкIыу 
мы гъэм премьер-лигэм хы-
хьа Мэзкуу и «Торпедо»-мрэ 
Воронеж и «Факел»-мрэ къэ-
ралым топджэгумкIэ и гуп нэ-
хъыщхьэм здыхашэжащ ди 
лъахэгъу щIалищ. Нэхъапэм 
ахэр зэгуэрым абы хэтащ, 
 нэгъуэщI командэхэм я 
щIыхьыр яхъумэу. 

Премьер-лигэм хэтыну
ди щIалэхэм къахохъуэ

Апхуэдэхэм ящыщщ «Тор-
педо»-м и гъуащхьауэ нэ-
хъыфIу иужь илъэситIым зы-
къызыкъуэзыха Къалмыкъ 
Амур. 2018 - 2019 гъэхэм я зэ-
хьэзэхуэм Мэхъэчкъалэ и 
«Анжи»-м хэту джэгуа бахъ-
сэндэс щIалэр «Тамбов»-м 
щыхыхьар зэхьэзэхуэм и кIэух 
дыдэращ. Абы и фащэр щы-
гъыу зы зэIущIэ иригъэ кIуэ-
кIыну хунэсауэ аращ, ауэ 
 хъарзынэу зыкъигъэлъэ-
гъуат. Зэгуэрым тренер нэ-
хъыщхьэу «Спартак-Налшы-
кыр» премьер-лигэм щы зы-
гъэджэгуа Шыпшым и зэ-
фIэкIыр тамбовдэсхэм абы 
щыгъуэм хуабжьу къахуэсэ-
бэпащ икIи къэралым и гуп 
нэхъыщхьэм къыхигъэнащ. 
АбыкIэ Тимур щIэгъэкъуэн 
къыхуэхъуахэм ящыщщ ди 
лъахэгъухэу Мамты Хьэсэн, 
Аппаев Хъызыр, Къалмыкъ 
Амур сымэ. Иужьым къэкIуэ-
ну дахэ зэриIэм и щыхьэтщ 
нэхъапэм щыджэгуа «Арма-
вир»-м и пашэу зэрыщытар 
икIи япэ дивизионым и гъуа-
щхьауэ нэхъыфIхэм зэрыхаб-
жар. Иджы Мэзкуу и «Тор-
педо»-м ирагъэблэгъащ икIи 
лъэныкъуитIри хущIегъуэжа-
къым.

Къалмыкъ Амур Бахъсэн 
къалэм къыщалъхуащ 1994 
гъэм. Топ джэгуным зыщы-
хуигъэсащ «Спартак-Нал-
шык» сабий-ныбжьыщIэ фут-
бол школым, арщхьэкIэ 
 ба лигъ гупым иужькIэ ха-
гъэхьакъым. Къэ бэр дей-
Балъкъэрым и чемпионатым 
Бахъсэн и «Автозапчасть»-м 
и щIыхьыр ехъулIэныгъэкIэ 
щихъумащ икIи республикэм 
и гъуащхьауэ нэхъыфIхэм 
ящыщ зы хъуащ. 

Краснодар крайм хыхьэ 

Шевченкэ къутырым и «Ку-
банская корона» командэм 
2015 гъэм хагъэхьащ. Абы 
хэту а щIыналъэм и чемпион 
мызэ-мытIэу хъуащ, топ куэ-
ди зэхьэзэхуэм щыдигъэ-
кIащ. Мыгувэу Краснодар и 
«Кубань»-м ирагъэблэгъащ, 
арщхьэкIэ а командэм телъ 
щIыхуэхэм я зэранкIэ абы 
 хагъэхьэну хуиттэкъыми етI-
уанэ дивизионым щыджэгу 
«IэфIыпсым» бэджэнду ира-
тыжащ. IэфIыпсдэсхэм яхэту 
иригъэкIуэкIа зэIущIэ 13-м 
 къриубыдэу Амур 10 къыхэ-
жаныкIащ икIи футбол IэщIа-
гъэлIхэм гу къылъатащ мет-
ритIым нэблагъэ зи лъагагъ 
гъуащхьауэ щIалэщIэм и Iэ-
загъым. Абы лъандэрэ лъэ 
быдэкIэ утыку итщ.

Аппаев Хъызыри «Там-
бов»-м и пашэхэм ящыщ зыуэ 
щытащ. Балъкъэр щIалэм 
тамбовдэсхэм яхэту 2018 - 
2019 гъэхэм зэIущIэ 48-рэ 
иригъэкIуэкIати, и хьэрхуэ-
рэгъухэм топи 8 яхудигъэ-
кIащ. НэхъапэжкIэ, 2008 гъэм 
щы щIэдзауэ, Аппаевыр пре-
мьер-лигэм щыджэгуащ, Са-
марэ и «Крылья Советовым», 
«Краснодар»-м, Тулэ и «Ар се-
нал»-м хэту. 2020 гъэм Во-
ронеж и «Факел»-м хыхьэри, 
къэралым и гуп нэхъыщхьэм 
аргуэру щыджэгуну Iэмал 
зригъэгъутащ. 

Зэман кIыхь дэкIауэ пре-
мьер-лигэм щытлъагъунущ 
Щэуей Алихъани. Ар къы-
щалъ хуари топ джэгуным 
 щесари Къэбэрдей-Балъ-
къэрращ. 2011 гъэм «Спар-
так-Налшыкым» хагъэхьащ, 
ауэ и щIыхьыр ихъумэну 
дзыхь щрагъэзар япэ дивизи-
оным къекIуэтэха иужькIэщ. 
КъыкIэлъыкIуэ илъэсым зэ-
хьэ зэхуэм и футболист ныб-
жьы щIэ нэхъыфIхэм хабжащ 
икIи Футбол Лъэпкъ Лигэм и 
гуп къыхэхам ираджащ. Абы 
иужь кIэ Пермь и «Амкар»-м 
зэгурыIуэныгъэ дрищIылIэ -
ри, 2014 - 2018 гъэхэм пре-
мьер-лигэм щыджэгуащ. 
Адэ кIэ а командэр зэхуащIы-
жащ икIи къыкIэлъыкIуэ 
илъэ сищым Калиниград и 
«Балтика»-м хэтащ. Нэгъабэ 
лъандэрэ Воронеж и «Фа-
кел»-м и щIыхьыр ехъулIэны-
гъэкIэ ехъумэ.

КъищынэмыщIауэ, пре-
мьер-лигэм щытлъагъуфы-
нущ Краснодар»-м и гъуащ-
хьауэ Апекъуэ Русланрэ 
«Ала ния»-м и пашэ Мэшы-
къуэ  Ислъамрэ. Япэр ныб-
жьыщIэ дыдэу «Спартак- 
Налшыкым» хэкIри, «Крас-
нодар»-м и футбол акаде-
мием щIэтIысхьащ икIи 
нэгъабэ и кIэухым премьер-
лигэм япэ зэIущIэр щри-
гъэкIуэкIащ. ЕтIуанэм «Пари 
Новгород Ищ хъэрэ» коман-
дэм къы щыкIэлъоплъ икIи 
абы хэту Санкт-Петербург и 
«Зенит»-м «Пари Матч кубок» 
зэпеуэм хыхьэ зэIущIэ иджы-
благъэ иригъэкIуэкIащ икIи 
пенальтикIэ топ дигъэ кIащ. 

Зи цIэ къитIуахэми нэ-
гъуэщI ди щIалэхэми жы-
джэру зыкъызэрыщагъэлъэ-
гъуэнум шэч къытетхьэркъым 
пщэдей зэхаублэ Урысей Фе-
дерацэм и зи чэзу чемпио-
натым. Хэт ищIэн, ахэр псори 
къызэхуэсыжу «Спартак-Нал-
шыкри» зэгуэр къэралым и 
гуп нэхъыщхьэм хыхьэжын -
кIи хъунщ, ди республикэм и 
щIыхьыр яхъумэу. Аращ                    
я  хъуэпсапIэр Къэбэрдей -
Балъкъэрым топджэгум щы-
дихьэххэм.

ХЬЭТАУ  Ислъам.

                   «Улэжьэн  хуейщ
IэщIагъэм  уи  гур хуэкъабзэу»

гъэхуауэ къыхуеджэну. Пэшым щы-
щIыхьам ректорымрэ Совет Союзым 
и цIыхубэ артист, профессор, езы 
 Вахтангов Евгений дэлэжьа, «Гу-
сарская баллада» фильмым Куту-
зовым и ролыр щызыгъэзэщIа Заха -
вэ Борисрэ щыст. Иужьрейм и нэщ-
хъыр зэхиукIауэ, зы лъэныкъуэмкIэ 
Станиславский Константин, адрей 
лъэныкъуэмкIэ Вахтангов Евгений я 
сурэтхэр блынхэм фIэлъти, я нэхэр 
къытрамыгъэкIыу къеплъу къыфIэ-
щIырт. А къомыр зэуIуу щилъагъум, 
гузавэ къищтэри, и лъакъуэхэр щIэ-
кIэзызыхь, и бзэгухэр мыкIэрэхъуэж 
хъуащ. Игъэхьэзырар щыгъупщэ-
жынкIэ зэрыхъунум иригузавэу, зэ-
кIэлъигъэпIащIэу, къыIурылъэлъу 
яжриIащ. Калиновскэр къыкIэ лъы-
щIэкIри, бжьэ къеуэу и щхьэр ун-
дэрэбжьа нэхъей, зы гъэщIэгъуэн 
гуэру къыIуплъащ икIи япэщIыкIэ 
 къедэIуатэмэ, ректоратым и деж 
зэрыщIимыгъэхьэнур къриIуэкIащ. 
ЗэрыукIытамрэ зэрыгузэвамрэ щы-
хуиIуатэм, къищтэну зэрытегушхуэр 
икIи и кIэн къызэрикIар къыжриIащ. 

ИлъэсиплIым къриубыдэу зыхура-
гъаджэхэм ящыщу нэхъыбэу Юрэ 
зыхэмызагъэр театр гъуазджэм пцIы 
бупсыну къызэригъэувырт. Абы и 
щхьэм къыхуигъэтIасэртэкъым цIы-
хум и пащхьэм уиувэу пцIы зэры-
бупсынур. Арат абы зэи щIыхэмыза-
гъэр. Иужьым, Достоевский Фёдор и 
«Дядюшкин сон» спектаклым щыщ 
пычыгъуэм лIыжьым и ролыр щы-
щигъэзэщIам, актёр кафедрэм щыщ-
хэм, Захавэ я пашэу, щытхъушхуэ 
къыхужаIащ. Абы щыгъуэ дамэ къы-
текIат…

ЩоджэнцIыкIу Алий и цIэр зезыхьэ 
Къэбэрдей къэрал драмэ театрым 
 къагъэзэжа нэужь, ГушыIэм и дуней-
псо махуэм, мэлыжьыхьым и 1-м, я 
курсыр зэрыщыту къащтащ. Лэжьы-
гъэм пэрыхьа нэужьщ къыщыгу-
рыIуэпар зыхуеджа IэщIагъэм и 
щэхухэм фIыуэ зэрыщымыгъуазэр, 
сыту жыпIэмэ, гъащIэм къызэри-
гъэлъагъуэмкIэ, псори къозытыр, 
егъэджакIуэ нэхъыщхьэр сценэрат. 
КъищынэмыщIауэ, и лэжьэгъу нэ-
хъыжьыфIхэу комедием къыхуа-
гъэщIам хуэдэхэу ТIыхъужь Алий, 
 Къаздэхъу СулътIан, Сэкрэк Мухьэ-
дин, Сонэ Мухьэрбий, Ерчэн Кэзимэ 
сымэ щахыхьэм, театр гъуазджэр 
зищIысыр нэхъ къыгурыIуащ. Абы -
хэм я дуней тетыкIэмрэ лэжьыгъэм 
хуаIэ бгъэдыхьэкIэмрэ щапхъэ хуэ-
хъуащ. Ди нэхъыжьхэм фIыуэ къа-
гурыIуэрт я лэжьыгъэмкIэ яхь жэ-
уаплыныгъэр зыхуэдэр. Абы щыгъуэ 
автобусыжькIэ къуажэ-къуажэхэр, 
колхозхэр къызэхакIухьурэ спектакл-
хэр губгъуэхэм щагъэлъагъуэрт. Къа-
хуихуащ пщэдджыжь нэмэзым вы 
зэщIэщIакIэ ежьэрэ, пщыхьэ щхьэ-
хуэкIуэу нэсхэу. Спектакль нэужьым 
жэщыр абы щагъакIуэрти, пщэд-
джыжьым къежьэжхэрт. Театрым 
 хуаIэ лъагъуныгъэрт абыхэм апхуэ -
диз гугъуехьыр къатезымыгъэ хьэ-
лъэр. Нэхъыжьхэм я лэжьэкIэр зи 
 нэгу щIэкIахэри Iуэхум нэгъуэщIы-
нэкIэ еплъ, гугъуехь гуэрхэр зыхуа-
гъэшэч хъуат.

Балъкъэр Юрэ гукъинэж щыхъуа-
хэм ящыщщ мыри. Щукиным и цIэр 
зезыхьэ училищэр къаухыу къагъэ-
зэжа нэужь, щыджэгу спектаклым и 
адэ-анэр къригъэблэгъат. Ахэр абы и 
пэкIи иужькIи театрым зэи кIуакъым. 
Спектакль нэужьым, Юрэ щытхъу 
псалъэхэм зыхуигъэхьэзырауэ здэ-
щы тым, и анэм къыжриIат: «Юрэ, 
кхъыIэ, апхуэдэурэ зумыщI. Зыри 
къыбдэкIуэнкъым».

ЩоджэнцIыкIу Алий и цIэр зезыхьэ 
Къэбэрдей къэрал драмэ театрым 
илъэс 15-кIэ щылэжьащ Юрэ. Мызэ-
мытIэу а лэжьыгъэр къыщигъэна 
 къэхъуащ, ауэ, зыдеджа щIалэ-

гъуалэмрэ зыдэлажьэ нэхъыжь-
хэмрэ яхуэзэшырт. Театр утыкум 
къызэрыхуигъэщIар абыхэм къра-
IуэкIыурэ щигъэзэжа къэхъуащ. Ар-
мырми, цIыхухэм я Iэгуауэ, дыхьэшх 
макъхэр и тхьэкIумэм икIыр тэкъым. 
ИтIанэ, абыхэм зэрыдэ гуашэ гукъы-
дэжымрэ дэрэжэгъуэм рэ кърат 
 гухэхъуэгъуэр зэрыбауэ хьэуам хуэ-
дэти, абы хуэныкъуэт. 

- Театреплъхэр нэхъыщхьэу къы-
зэрыпхудэхьэхынур пхэлъ Iэза-
гъэрщ. Абы еш уимыIэу махуэ къэс 
ухуеджэн хуейщ. Ахэр щызгъэ ды-
хьэшхакIэ, ягу сынэсащ жыпIэу зыб-
гъэпсэхукIэ зэфIэкIыркъым. Укъэ-
мыувыIэу ухущIэкъун хуейщ щIэ 
гуэрым, - жеIэ Юрэ. - АбыкIэ иджып-
сту Интернетыр IэмалыфIщ. Си 
щхьэ кIэ сфIэгъэщIэгъуэну сыкIэ-
лъоплъ спектакль нэхъыфIхэм хэт 
артистхэм я джэгукIэм, режиссёр-
хэм я лэжьыгъэхэм. Театреплъхэм 
ягу унэсын, щIэщыгъуэ уащыхъун 
папщIэ уи IэщIагъэм уи гур хуэкъаб-
зэу укъызэтемыувыIэу улэжьэн 
 хуейщ. Пэжщ, режиссёрыр куууэ 
къыбдэлажьэмэ, нэхъапэкIэ къо-
мыгъэсэбэпа, зэрыббгъэдэлъми 
ущы мыгъуазэ зэфIэкI гуэрхэр умы-
щIэххэу къызыкъыуигъэхыфынкIэ 
мэхъу. Апхуэдэу куэдрэ къыщыхъу 
щыIэщ. Режиссёрымрэ актёрымрэ 
зэакъылэгъуу зэдэлэжьэн хуейщ. 

А къарур Юрэ зыдилъэгъуа ре-
жиссёрхэм ящыщу къелъытэ и 
 егъэджакIуэхэу Калиновский Лео-
нид, Буров Альберт, Шлезингер 
 Владимир, режиссёрхэу Ерчэн Лео-
нид, Теувэж СулътIан, Кулиев  Борис, 
Шэрджэс Мухьэмэд, Фырэ Руслан, 
Дзудтагов Къазбэч, ХьэкIэгуэгу 
 Къасей (Адыгэ Республикэ), Кове 
Валерэ (Абхъаз Республикэ) сымэ. 
Уи Iуэху еплъыкIэми гупсысэкIэми 
щIэмыупщIэу жиIам утемыкIыу 
бгъэзэщIэну къыпхуэзыгъэув ре-
жиссёрхэри зэрыщыIэр щIихъумэр-
къым. Абы и лъэныкъуэкIэ и кIэн 
 къикIауэ къелъытэ Шэрджэс Му-
хьэмэдрэ Фырэ Русланрэ зэ радэ-
лэжьамкIэ. Зэчэнджэщурэ, зэ дэ-
Iэпыкъуурэ ролхэр къагъэщIырт. 

Утыкум къыдит артистхэм я гугъу 
пщIымэ, шэч хэлъкъым, оркестрым 
хуэдэу псори зэгурыIуэу, зэдэа-
къылэгъуу зэдэлэжьэн зэрыхуейм. 
Дауи, зы артистым и зэфIэкI къу-
дейкIэ спектаклыр театреплъхэм     
ягу дыхьэнукъым. Абы и лъэныкъуэ-
кIэ фIыщIэ яхуэфащэщ нэхъапэ-
IуэкIэ зи цIэ къриIуа, зи ахърэтыр 
нэху хъун нэхъыжьыфIхэм. Балъ-
къэрыр зи гъусэу Москва щеджахэм 
ящыщу нэхъыбэу зыдэлэжьахэр 
Мэшыкъуэ Феня, Балъкъыз Вале -
рэ, Шыбзыхъуэ Басир, Хьэмыку 
Жан нэ, Щэрмэт Людмилэ, КIэмыр-
гуей Валентин, Тэтэр Анатолэ сы-
мэщ. Нэхъ щIалэхэм ящыщу я цIэ 
къреIуэ Тхьэщыгъуей Жаннэ, КIэху-
махуэ ФатIимэ, Мысост Вадим 
сымэ, нэгъуэщIхэми. 

Горький Максим и цIэр зезыхьэ 
Урыс къэрал драмэ театрым и уна-
фэщI къалэныр 1991 гъэм Юрэ 
къыхуа гъэфащащ. Театрым и уты-
кум зэгурыIуэрэ пщIэрэ я зэхуаку 
дэлъу зи гъусэу итахэм ящыщщ Рас-
торгуев Марк, Iусейн Олег, Каграма-
нян  Станислав, Борисов Анатолэ, 
иджыпсту и лэжьэгъухэу Костюковэ 
Валентинэ, Бурмак Маринэ, Черны-
шев Юрий, Кулахметовэ Рушэ, Тол-
стовэ Евгение, Успаевэ Эллэ, Кагра-
манян Грант, Кравцовэ Наташэ 
сымэ, нэгъуэщIхэри. Ахэращ нобэр 
къыздэсым зытет гъуэгум тезыгъэу-
вауэ къилъытэр. 

- Ди зэманым цIыхухэр дэзыхьэх 
щIэ куэд къэунэхуащ. Апхуэдэщ Ин-
тернетыр, компьютерыр, жып теле-
фоныр, нэгъуэщIхэри. Иджы лэ-
жьыгъэ гъэщIэгъуэнкIэ цIыхухэр 

 театрым къепшэлIэн папщIэ, ре-
пертуар хэплъыхьа уиIэн, сценэр 
бгъэлъагъуэм екIуу къызэбгъэпэщын 
хуейщ. ЦIыхубэм ягу удыхьэу лэжьы-
гъэр пхуэщIынукъым, абы тебгъэ-
кIуэдэн мылъкуфI уимыIэу, - жеIэ 
Юрэ. - Москва щагъэлъагъуэ спек-
такль нэхъыфIхэм сфIэхьэлэмэту 
сакIэлъоплъ икIи я лэжьыгъэм халъ-
хьа ахъшэр зыхуэдизым сыщы-
щIэупщIэкIэ, сом мелуан бжыгъэ 
 къагъэлъагъуэ. Ди щхьэкIэ апхуэдэ 
ахъшэм и Iыхьэ пщIанэ диIэкъым. Дэ 
езым къэдлэжьыж мащIэр къэд-
гъэсэбэпыжу аращи, абы и лъэны-
къуэкIэ гугъущ. Къэралым щэнхаб-
зэм хуэфэщэн гулъытэ хуищIтэмэ, 
къытпэщылъ къалэнхэр дгъэзэщIэ-
ным куэдкIэ нэхъ дехъулIэнут. 

Режиссёр лэжьыгъэми хуабжьу 
 дехьэх Балъкъэрыр. АбыкIэ къы-
хуэщхьэпэжауэ жыпIэ хъунущ теле-
виденэм зэгуэр зыдэлэжьа ре-
жиссёрхэу Аттаев Мухьэмэдрэ Мар-
тиросовэ Ринэрэ. Камерэм есэн, 
сценарийхэр езыр-езыру игъэ хьэ-
зырыжыным я IуэхукIэ ахэр къы-
дэIэпыкъуащ. НэхъапэIуэу игъэува-
хэм ящыщщ «Юдифь», «Хэппи энд», 
«Гоген», «Женитьба» спектаклхэр. 
Ахэр щагъэлъэгъуащ урыс театрхэм 
я дунейпсо фестивалхэу ди къэра-
лым и щIыналъэхэм щекIуэкIхэм. 

Театр лэжьыгъэм къыдэкIуэу, Юрэ 
концертхэми хэтщ. Апхуэдэщ Проф-
союзхэм щэнхабзэмкIэ я унэм и 
 режиссёр нэхъыщхьэ Гумэ Маринэ 
къызэригъэпэща «Удыхьэшхынумэ, 
къеблагъэ!» пшыхьыр. Думэн Му-
радин гушыIэм и театр къызэIуихам 
зэрыригъэблэгъам папщIэ фIыщIэ 
хуещI. 

Юрэ и гуапэу щIэблэм ядолажьэ. 
Республикэм Сабий творчествэмкIэ 
и унэм екIуалIэ ныбжьыщIэхэр 
 илъэсипщIкIэ иригъэджащ. Гъуаз-
джэхэмкIэ Кавказ Ищхъэрэ къэрал 
институтым актёр Iэзагъэм щыха-
гъэгъуазэ курс нэгъабэ къищтащ. 
Абы къе кIуалIэ студентхэм (хъы-
джэбзитху рэ щIалищрэ) куэдкIэ 
ящыгугъыу бгъэ дэлъ щIэныгъэмкIэ 
ядогуашэ.

Мыри къэдгъанэ хъунукъым. Юрэ 
илъэс 30 ирикъуатэкъым респуб-
ликэм и сабий гъэсапIэхэмрэ курыт 
еджапIэхэмрэ Уае Дадэу «лэжьэн» 
щыщIидзам. Япэ дыдэу Илъэсы -
щIэм ирихьэлIэу Уае Дадэу джэгуну 
къыщыхуихуар «Спартак» стадио-
нырщ. КъыкIэлъыкIуэ гъэхэм абы 
щыпищащ Профсоюзхэм Щэн-
хабзэмкIэ я унэм. Ди республикэм 
ИлъэсыщIэм ирихьэлIэу илъэс зыб-
жанэкIэ сабийхэм папщIэ щра-
гъэкIуэкIа гуфIэгъуэ зэхыхьэхэм я 
программэхэм жыджэру хэтащ, та-
урыхъхэм къыхэщ, цIыкIухэм фIыуэ 
ялъэгъуа лIыхъужьхэмрэ хьэкIэ-
хъуэкIэхэмрэ я ролхэр фIэфIу игъэ-
защIэу. Илъэс 40-м щIигъуауэ рес-
публикэм и Уае Дадэ къалэныр 
 егъэзащIэ. 

- Ди гъащIэм, ди къалэм къы-
щыхъу зэхъуэкIыныгъэфIхэм сагъэ-
гуфIэ, сагъэгушхуэ. Апхуэдэщ Нал-
шык къыщагъэщIэрэщIэжа Къэбэр-
дей уэрамым и лъэс зекIуапIэр, Мэл-
бахъуэм и цIэр зезыхьэ уэрамыр 
зэ рызэрагъэпэщыжар, къалэм гъущI 
гъуэгухэр зэрыдахар, паркхэмрэ  
 утыкухэмрэ зэрагъэдэхар, Гидромет 
заводыр зэхуащIыжыну зэрамура-
дыр, нэгъуэщIхэри. Апхуэдэу си гур 
хэзыгъахъуэхэм ящыщщ сфIэфIу 
 гукIи псэкIи сызыпэрыт IэнатIэр. 
Пщэдджыжьым сыкъэуша нэужь, си 
лэжьэгъухэм сазэрыIущIэнум, фIыуэ 
слъагъу лэжьыгъэм сызэрыпэры-
хьэнум си гур зэрыхуэкъабзэмрэ абы 
гукъыдэж къызэрызитымрэ уасэн-
шэу къызолъытэ.

